
Introdukshon 

Kerido studiante, 

Bo ta pará na kuminsamentu di un estudio riba nivel di 

SBO. Ya bo a pasa bo temporada di skol di fundeshi i 

skol sekundario kaba. Hopi chèns ku bo ta puntra bo 

mes: “Dikon mi tin ku sigui haña lès di religion te na etapanan aki di mi estudio? Ku 

kiko e lèsnan aki por yudá mi den mi profeshon?” 

E respuesta ta simpel. Lès di religion ta un formashon pa e hende. Pa e hende siña 

kon ta dil ku su Kreador, ku otronan i ku su mes. For di dia bo tabata mucha, a 

kuminsá siña bo esakinan tiki tiki, i kere mi te na bo morto ainda lo bo tin hopi pa 

siña. Úniko kos ku lèsnan di religion i filosofia di bida ke siña e hende, ta kon pa ta 

un mihó hende. Kon pa biba e bida manera Dios ke pa nos biba, pasobra ta asina so 

nos lo por tin un komunidat felis.  

Lès di religion no nesesariamente lo hasi bo un bon sekretaria, kòki, mètslá, 

elèktrizjèn, panadero, tékniko ètc., pero sí e ta yuda bo dil ku e hendenan, e retonan, 

e dudanan ku lo bo topa kuné den bo trabou i den bo bida di tur dia. Por ehèmpel: 

• Bo sa ku bo por pidi Spiritu Santu pa yudá bo dominá bo mes ora shèf, 

kolega, òf kliente ta kansa bo kabes.  

• Bo sa ku maske niun hende no ta mira, tòg bo ta sigui hasi bo trabou 

korektamente, pasobra bo sa ku Dios sí ta mira bo. 

• Bo ta kla pa yuda i duna èkstra di bo mes, na bienestar di e trabou, manera 

Dios ta pidi di bo. 

• Bo no ta arogante, pero semper humilde, pasobra bo sa ku arogansia no ta 

bini di Dios. 

• Bo ta trese pas i no problema, pleitu, bòmbòshi i enemistat, pasobra bo sa ku 

Dios ta un Dios di pas i amor. 

• Bo sa ku e hende bal muchu mas ku material. 

• Bo sa ku bo tin ku tene bo mes na reglanan, pasobra bo sa ku Dios ta un Dios 

di òrdu i disiplina. 

• Ètc. 

Den e lèsnan di religion bo ta risibí e tipo di formashonnan aki. Nan ta yuda bo ta un 

mihó: profeshonal, amigu, famia, trahadó, kolega den un palabra nan ta yuda bo bira 

un mihó hende. Un hende ku ta un bendishon pa otronan i pa bo mes.  

Si den tur nos lugánan di trabou nos tin hendenan ku ta berdadero kristian, esta 

dushi i bon nos lugánan di trabou lo ta i esta dushi nos pais i nos mundu lo ta.  

Pero pa bira un bon kristian ta eksigí hopi sakrifiso i preparashon i nunka nos no ta 

kaba di siña esaki. 

Ta esei ta e meta di e lèsnan di religion mientrasten bo ta na skol ainda. Pa laga bo 

konosé Dios mas i mas, i prepará bo riba bo kaminda pa bira dia pa dia un mihó 

hende, un mihó kristian. Bini tur lès, hasi orashon, lesa bo Beibel, bishitá Iglesia pa 

bo por logra e meta aki. 

 

Éksito ku bo estudio i ku Dios yudá nos pa kada aña nos no bira solamente un mihó 

profeshonal, pero tambe un mihó hende, un mihó kristian. 

1. Hesus di Nazarèt 
Danki na tur e apòstelnan i otronan ku a skirbi nan eksperensianan ku Hesus, ku 

awe nos sa ta ken Hesus, e Yu di Dios ta. Promé e historianan tabata keda kontá di 

mayor pa yunan, i mas o ménos 30 aña despues di Hesus su bida aki na mundu nan 

a kuminsá skirbi e historianan. E promé nan ku a skirbi tokante di Hesus tabata e             

kuater evangelistanan Mateo, Marko, Lukas i Huan, pero ta solamente Mateo i 

Lukas a skirbi tokante Hesus su nasementu. 

1.1 Aki ta sigui un historia kòrtiku di Hesus su nasementu i 

su hubentut. 
• Maria i Hosé tabata un pareha hóben, ku tabata komprometé pa kasa, ora un 

angel di Señor a aparesé serka Maria i despues serka Hosé, pa bisa nan ku 

Maria lo sali na estado i duna lus na un yu hòmber ku nan mester yama 

Hesus (Dios ta salba). Hosé mester aseptá e yu, pasobra e yu no ta yu di 

ningun otro hòmber, sino yu di Dios mes.  

 

• Emperador kier a tene un senso den su pais, i el a bisa ku 

tur hende tin ku bai skirbi nòmber na e lugá di unda nan 

famianan ta bini. Komo ku Hosé i Maria tur dos su 

famianan tabata di Bètlehèm, nan mester a bai aya bai 

skirbi nòmber.  

Maria ya tabata serka di duna lus, ora nan a kuminsá nan biahe. Ora nan a 

yega Bètlehèm, tabata asina drùk ku no a sobra ningun lugá mas pa nan 

keda. Nan mester a pasa nochi den un stal di bestia i Hesus a nase den e stal 

ei. Maria a pone e yuchi drumi den un pesebre (un baki di kuminda pa bestia). 

 

•  Hosé ku Maria a haña bishita di wardadornan ku a tende di un angel di Dios 

ku e Yu di Dios a nase. I ku nan por hañ’É den un stal 

drumí. Tambe a bini tres rei di oriente bin bishitá e niño 

Hesus. Nan a sigui un strea ku a mustra nan unda e rei di 

hudiunan a nase. Nan a bini ku sensia, mira i oro komo 

regalo pa e Yuchi. Te awe Katólikonan ta selebrá e dia aki riba 6 di yanüari ku 

e fiesta di Tres Rei. 

• E tres reinan no tabata sa na unda presis e Rei nobo a nase, p’esei nan a 

pasa serka Heródes promé, pa puntra unda e Rei di Hudiunan a nase. 

Heródes a bira tur anshá, pasobra e no ke ningun otro rei mas den su pueblo. 

El a bisa e reinan pa ora nan haña sa unda e rei nobo a nase, nan pasa bèk 

pa bis’é. Ya e tambe por bai honra e rei. Pero den un soño angel di Dios a 

bisa e tres reinan pa nan no bai bèk serka Heródes i pa nan bai nan pais bèk 

via di un otro ruta.   

Ora rei Heródes a mira ku e tres hòmbernan no a 

bini bèk, el a manda su sòldánan bai Bètlehèm i 

mata tur mucha hòmber bou di dos aña, ya e tin 

sigur ku e rei nobo tambe lo a muri. Pero un angel 

di Dios a spièrta Hosé den soño pa e lanta i hui bai 

Egipto ku Maria i e yu. Asina Hesus a skapa di 

morto. Iglesia Katóliko ta rekordá e dia aki ku fiesta di Muchanan Inosente dia 

28 di Dezèmber. 

 

• Despues ku Heródes a muri, Hosé, Maria i Hesus a bolbe bai Israel bèk. Nan 

a bai biba na Názarèt. Promé ku Hesus a kuminsá ku su mishon na edat di 30 

aña, no tin kasi nada di Hesus skirbí den Beibel.  

Úniko kos ku tin skirbí ta di dia Hesus tabatin 12 aña i el a bai Herúsalèm ku 

su mayornan pa e fiesta grandi di Pésag. Ora nan tabatin un dia na kaminda 

pa kas kaba, su mayornan a ripará ku Hesus no tabata serka nan. Nan 

mester a bira bai bèk Herusalèm bai buska Hesus. Despues di 3 dia nan a bin 

hañ’É den tèmpel papiando ku dòktornan di lei. (Luk.2,41-52) 

 

• Entre di Hesus su 12 aña i su 30 aña, no tin mashá mas skirbí di Hesus. Loke 

nos sa ta ku El a krese bira un hòmber fuerte i sabí i ku meskos ku Hosé e 

tambe tabata un karpinté.  

Tarea 1:  

1. Pa un mihó bista di e historia di Hesus su bida te ku su 30 aña lesa: 

    Mateo 1,18-25 i Mateo  2,1-23.  

2. Parti e klas den 5 grupo i kada grupo ta skohe un di e 5 partinan di Hesus su         

nasementu i su hubentut i present’é den forma di un ‘potrèt bibu’ (tableau vivant). E 

sinku partinan aki ta: 

1. Anunsiashon di e angel na Maria                                                                                             

2. Nasementu di Hesus                                                                                                                        

3. E niño resien nasí ta haña bishitá                                                                                                      

4. Búskeda di e rei nobo resien nasi                                                                                                                     

5. Hesus den tèmpel sin su mayornan sa.        

                                                                               

1.2 Hesus ta kuminsá ku su bida públiko 
Despues di Hesus su 30 aña Beibel ta bolbe konta nos mas di Hesus. 

E historianan ta kuminsá ku Huan Boutista ku ta anunsiá binida di e Mesias. Huan 

Boutista ta e yu ku Elisabèt (prima di Maria) a haña.  

• Huan Boutista tabata kana den desierto bistí na paña di lana di kamel, ta grita 

pa habri kaminda pa Señor. Hopi hende tabata tende su mensahe i tabata 

laga Huan Boutista batisá nan. Huan tabata bisa nan ku lo bini unu ku lo no 

batisá ku awa pero ku Spiritu Santu. 

I riba un dia Hesus a bini na riu Yordan pa Huan Boutista batis’É. Huan  no 

tabata kier a batisá Hesus na promé instante. Komo e 

no tabata haña su mes digno pa batisá E Yu di Dios. 

Hesus a insistí pa e batisá, komo ku E no tabata sinti su 

mes mas ku otro hendenan. Despues ku Hesus a kaba 

di batisá, Spiritu Santu a baha den forma di un palomba 

riba Hesus i un stèm a zona for di shelu:” E ta mi yu 

stimá; E ta legria di mi kurason.” (Mt. 3, 1-17) 

• Asina Hesus a kaba di batisá Spiritu di Dios a hib’É den desierto pa 40 dia 

largu. Durante tur e tempu ei Hesus a tene un ayuno 

pisá. Satanas a bini serka Hesus na final di e 40 dianan 

i a purba 3 biaha di laga Hesus kai den tentashon. 

Hesus no a kai den ningun di su trampanan i a keda 

para firme riba loke Dios ta bisa den su Palabra. E ora 

ei satanas a bai lag’É i Dios su angelnan a bin sirbiÉ. 

 

• Hesus no tabata biaha su so. For di kuminsamentu El a skohe 12 hòmber pa 

sigui’É. E hòmbernan aki a bira su apòstelnan i nan a sigui Hesus unda ku El 

a bai. Hesus a biaha rònt Israel pa prediká na tur hende e evangelio di e 

Reino di Dios.  

 

• Hesus su promé milager tabata na un kasamentu na Kana di Galilea.  

Hesus i su disipelnan i su Mama Maria tambe tabata na e fiesta. Mama Maria 

a ripará ku biña a kaba i el a bai bisa Hesus. Hesus a 

bis’é ku su tempu no a yega ainda.  

Despues Hesus a manda e sirbidónan pa yena 6 

tinashi grandi ku awa, kaba saka poko di awa i hib’é 

pa e maestro di seremonia. E awa a kambia den biña 

di ekselente kalidat. Esaki tabata e promé milager di 

Hesus. 

 

• Despues Hesus a sigui hasi hopi milager mas. El a saka 

demoño, kura siegu, lam i otro enfermonan. El a lanta 

hende for di morto, kalma laman, multipliká pan i piská 

etc.Fariseonan i dòktornan di Lei tabata yalurs riba 

Hesus, pasobra e pueblo tabata loko ku Hesus. P’esei 

nan a kuminsá buska moda pa kaba ku Hesus.  

Tarea 2 

1. Lesa Mateo 3 en 4  Huan 2, 1-11 pa bo por komprendé Hesus su mishon aki na 

tera mas mihó. 

2. Buska den evangelio di Lukas kua teksto Bíbliko ta papia di un milager di Hesus. 

Skirbi solamente e teksto Bibliko. (p.e. Lukas 5,12-14)  

 

 

1.3 E último siman di Hesus na mundu i despues 
Beibel ta duna hopi atenshon na loke a pasa e último siman di Hesus su bida aki na 

mundu. E asina yamá Siman Santu.   

• Hesus a keda risibí manera un rei na Herusalèm. El a drenta Herusalèm sintá 

riba un buriku. Hendenan tabata para kantu di kaya ta 

zuai ku nan rama koko ta grita:” Hosana” loke ta nifiká 

‘yuda nos’. E hudiunan tabata spera ku Hesus a bini pa 

salba nan for di e Romanonan ku tabatin Israel oprimí i 

ku Hesus tabata e Mesias. Ta selebra Hesus su entrada 

na Herusalèm Djadumingu di Rama. 

 

• Hopi biaha Hesus tabata den tèmpel ta prediká, pero e biaha aki no ta 

meskos ku otro biahanan. Hesus a rabia mashá, 

pasobra e hendenan tabata hasi tur sorto di negoshi 

banda i den e tèmpel. Hesus a bòltu mesa di e 

kambiadónan di sèn, i kore ku tur ku tabata bende 

palomba i otro kosnan na tèmpel. Hesus a rabia, pasobra nan a kue kas di su 

Tata, ku ta kas di orashon, hasié un marshe.  

 

• Esaki a pone e fariseonan i e dòktornan di Lei, haña mas rabia ainda riba 

Hesus i nan a kuminsá puntr’E yen di kos pa wak si nan por lag’É kai den 

trampa. Pero Hesus tabata respondé nan preguntanan di tal manera ku nan 

kara tabata keda tur na bèrgwensa. I nan a disidí ku awor si mester buska un 

manera pa mata Hesus. Nan a konvensé un di Hesus su disipelnan, Hudas 

Iskariòt, pa entregá Hesus na nan pa 30 moneda di plata.  

 

• Semper e hudiunan tabata selebrá fiesta di Pésag entre mart i aprel. Nan ta 

selebrá ku Dios a saka nan for di Egipto, kaminda 

nan tabata sklabisá pa hopi aña.  

Hesus tambe a selebrá e fiesta di Pésag aki ku un 

Último Sena ku su disipelnan, e djaweps promé ku 

su morto.  

E dia aki Hesus a laba pia di su disipelnan pa siña nan pa nan tambe sirbi 

otro. El a parti pan i biña komo su kurpa i sanger pa su disipelnan i bisa nan 

pa keda hasi esaki pa keda kòrda riba djE.  

Durante di e sena El a bisa su disipelnan ku un di nan lo traishon’É.  

Nan  tur a spanta i kuminsá puntra si ta nan.  

Tambe Hesus a splika su disipelnan ku e ta bai muri, pero ku riba e di tres dia 

lo E resusitá. E tabata purba splika su disipelnan loke tabata bai pasa, pero 

nan no a komprendé nada. Nos ta rekordá e dia aki riba Djaweps Santu. 

 

• Despues di e Último Sena Hesus a bai den hòfi Getsémani ku su apòstelnan. 

Hesus tabata sinti su mes tristu i anshá, pasobra E tabata sa kiko ta bai pasa 

kunÉ. El a pidi su disipelnan pa keda lantá i kompañ’É  den orashon, pero e 

disipelnan tabata pega soño kada biaha. Te e ora a yega ku e sòldánan a bin 

buska Hesus. Hudas a yega serka Hesus i kumind’É 

ku un sunchi, ya e sòldánan tabata sa ken nan tin ku 

kue prezu. Un disipel di Hesus a kue su spada ataká 

un di e sòldánan, pero Hesus a bis’é pa warda su 

spada, pasobra e plan di Dios mester keda kumplí i nan a bai ku Hesus 

prezu. 

 

• E lidernan di e hudiunan a interogá Hesus, i nan a batiÉ, pero nan no tabatin 

outoridat pa a laga mat’É. Ta e Romanonan so por duna òrdu pa mata un 

hende. P’esei nan a hiba Hesus serka Pilato pa e duna òrdu pa mata Hesus. 

Pilato no a mira ningun kulpa den Hesus i el laga bati’É so. Pero e lidernan 

hudiu a instigá e pueblo pa pidi pa krusifiká Hesus. I nan a preferá di skohe e 

kriminal Barabas pa sali liber i no Hesus. E ora ei Pilato a entregá nan Hesus, 

pa nan krusifik’É. 

 

• Hesus su sufrimentu tabata inmenso: El a sufri e doló di keda traishoná pa 

Hudas Iskariot, nengá tres biaha pa Pedro i bandoná pa su otro apòstelnan. 

El a mira e sufrimentu di su mama i Huan ku tabata e 

úniko apòstel ku si a keda kunÉ te na final. El a soportá 

hopi martirio i ofensa. El a kana un kaminda largu ku un 

krus pisá riba su lomba. Pa despues nan klab’É na krus 

riba seru di Gólgota.  Nan a krusifik’É meimei di dos 

ladron. Despues di un agonia kruel, Hesus a bisa su lastu frasenan: ‘Tata di 

kon bo a bandoná Mi?”  

Despues El a bisa: “ Tata pordoná nan, pasobra nan no sa kiko nan ta hasi.” I 

su último palabranan tabata: “ Ta kumplí! Tata den bo man Mi ta entregá mi 

spiritu” i El a muri. 

 

• Despues di su morto su amigunan a baha su kurpa for di krus i Hosé di 

Arimatea a pon’é den su graf nobo, ku no a keda uzá ningun biaha ainda.  

Nan tabatin ku hasi lihé, pasobra djis Sabat (dia di sosiegu hudiu) tabata bai 

kuminsá i nan no mag di hasi ningun trabou mas.  Nos ta rekordá e dia aki 

komo Bièrnèsantu. 

 

• Djasabra Santu ku tabata e dia di sosiegu di hudiunan, tabata ketu ketu. E 

amigunan di Hesus tabata lamentá su morto. Loke 

tambe a pasa e dia aki ta ku Hudas a haña duele di loke 

el a hasi i kier a bai duna e lidernan hudiu e plaka bèk. 

Nan no kier a tum’é, el a benta e sèn abou i sali bai 

horka su kurpa.  

Riba e di tres dia mainta trempan Maria Magdalena a bai na graf di 

Hesus, pa e trata e kurpa ku produktonan manera tabata e 

kustumber di e tempu ei. El a yega haña e graf habrí i bashí. El a 

bira masha fèrdrit i den su fèrdrit Hesus a paresé na dje. E no a 

rekonosé Hesus promé, pero ora el a rekonosé Hesus, el a bira 

mashá kontentu i Hesus a mand’é bai i duna e disipelnan e bon notisia. Dos disipel 

di Hesus, Pedro i Huan, ku a tende e notisia, a kore bai wak si ta bèrdat i nan tambe 

a topa e graf bashí.  

 

• E mesun dia Hesus a aparesé serka dos disipel ku tabata na kaminda pa 

Emaus. Nan tabata komentá loke a pasa, ora un hòmber a 

bin kana ku nan. Nan no a rekonosé ku ta Hesus, si no ta te 

ora nan a bai kome i Hesus a parti pan i biña ku nan. Nan a 

regresá riba mesun pia bèk Herusalèm, pa bai konta e otro 

disipelnan.  

 

• E disipelnan tabata tur bruá i spantá. Nan tabata huntu ora direpente Hesus a 

aparesé serka nan tambe. Asina ei nan a haña sa ku di bèrdat Hesus a 

resusitá. E disipel Tomas, so no tabata presente ora Hesus a bini. Ora e 

sobránan a kont’é ku nan a mira Hesus, e no kier a kere. E di:” Si mi no por 

hinka dede den su heridanan, mi no ta kere ku ta Hesus.”  

 

• Asina a sosodé ku un dia e disipelnan tabata reuní huntu atrobe, e biaha aki 

si Tomas tabata presente. Hesus a bolbe aparesé 

serka nan i El a bisa Tomas pa bin hinka dede den 

su heridanan, pa e por kere ku ta E mes. E ora ei 

numa Tomas a kere. Hesus a bis’é: “Pasobra bo a 

mira Mi, bo ta kere. Felis esnan ku ta kere, sin 

mira Mi” (Huan 20, 29). Durante 40 dia despues di su Resurekshon, Hesus a 

keda aparesé serka kasi 500 hende. 

• Despues dia 40 dia Hesus a subi na shelu. (Asenshon) 

Riba seru di Oleifi El a tuma despedida di su disipelnan. El a 

enkurashánan i bisa nan ku E lo no laga nan so, ku E lo 

manda Un ku lo yuda nan. I segun ku E tabata bendishoná 

nan El a subi bai shelu bèk serka Tata. 

 

• Dies dia despues ku Hesus a subi na shelu, Spiritu Santu a baha riba su 

apòstelnan den forma di un lenga di kandela. 

(Pentekòste) E apòstelnan yená ku forsa di Spiritu 

Santu, a haña brio pa sali bai tur kaminda bai 

prediká e bon Notisia na tur ku ke tende.  Nan a plama e mensahe di Hesus 

den otro paisnan tambe i hopi hende a kere den Hesus. Hudiunan ku si no 

kier a tende di Hesus, a laga mata tur e apòstelnan di formanan mashá kruel. 

Pero otronan a sigui plama e Bon Notisia. 

Te ainda tin miónes di hende ku ta kambia nan bida pa nan biba mas manera Kristu 

a siña nos. Abo tambe ta un di nan? 

 

Tarea 3: 

1. Lesa Lukas 22 t/k 24 pa bo sa mas di e lastu dianan di Hesus riba mundu. 

2. Lesa Echonan 1 i 2 pa bo sa mas tokante Asenshon i Pentekòste. 

 

 

 

1.4  Orashon, fuente di bida di Hesus i di nos 
Hesus a duna nos ku su bida, un ehèmpel pa sigui. Hesus semper tabata buska 

Dios Tata den orashon. Den e situashonnan mas difísil di su bida aki na mundu i na 

momentu di tuma desishonnan grandi, semper Hesus tabata apartá su mes pa hasi 

orashon. Ta djei E tabata saka su forsa, su energia i sabiduria.  

Ta den orashon E tabata sa kiko ta e boluntat di Tata, pa asina E por a kumpli kuné. 

Laga nos ban lesa den nos Beibel algun di e momentunan ku Hesus tabata buska su 

forsa den orashon. 

Tarea 3: 

Nos ta bai buska den Beibel momentunan ku Hesus a hasi orashon. Buska e teksto 

bíblikonan aki i nota ta na kua momentu òf okashon i/òf na unda Hesus a hasi 

orashon. 

1. Mateo 14,23 

 

2. Mateo 6, 5-14 

 

3.Lukas, 6,12 

 

4. Marko 1, 35 

 

5. Lukas 22, 39-44 

 

6. Huan 17,1-26  

 

 

 

Méskos ku Hesus nos tambe mester buska nos forsa, nos energia i sabiduria pa 

enfrentá nos problemanan, serka Tata den orashon. Den bon i den malu, orashon ta 

nos fuente prinsipal di bida. Yama Dios danki bou di tur sirkunstansia i gradisiÉ pa 

loke El a hasi, ta hasi i lo bai hasi den bo bida. I lo bo ripará kon tur kos, pa malu ku 

e ta parse, lo obra pa bon den bo bida. No laga e fuente divino aki bai pèrdí den bo 

bida. Resa ku fe i lo bo mira Dios move den bo bida, segun su santa boluntat. 

Tarea 4:  

Komedia “E último siman di Hesus na mundu i despues” 

Maestro ta parti e klas den 4 grupo i kada grupo ta haña 3 parti di e historia pa nan 

presentá. Mester sòru pa e atributonan nesesario pa e komedia. E historia ta keda 

repartí den e siguiente partinan:    

                                                                                                                                                                    

1. Hesus a keda risibí manera un rei na Herusalèm.                                                                                 

2. Hesus den tèmpel ta prediká.                                                                                                                 

3. E fariseonan i e dòktornan di Lei, ta haña mas rabia riba Hesus.                                                                       

4. Último Sena. 

5. Hesus a bai den hòfi Getsémani ku su apòstelnan.                                                                                        

6. E lidernan di e hudiunan a interogá, i nan a batiÉ.                                                                                                    

7. Nan a klaba Hesus na krus riba seru di Gólgota.                                                                                                            

8. Hudas a haña duele di loke el a hasi.  

9. Maria Magdalena a bai na graf di Hesus.                                                                                                                                   

10. Hesus a aparesé serka dos disipel ku tabata na kaminda pa Emaus i na su   

     disipelnan.                                                                                                                             

11. Asenshon. 

12. Pentekòste.   

2. Aña Litúrgiko òf Aña Eklesiástiko 
 

Kiko ta Aña Litúrgiko òf aña Eklesiástiko? 

Meskos ku nos aña kalendario ta partí den lunanan di yanüari te ku dezèmber i nos 

aña eskolar ta partí di ougùstùs te yüli, asina nos aña di Iglesia tambe ta repartí. 

Solamente e no ta repartí den luna, sino den fiesta i temporada.  E aña Litúrgiko ta 

kore di promé djadumingu di Atvènt (entre 27 novèmber i 3 di dezèmber) te ku e 

djadumingu di Kristu Rei (e delaster djadumingu promé ku Atvènt).  

 

2.1 Liturgia 
E palabra Liturgia ta bini di e idioma Griego i ta nifiká ‘sirbishi públiko’. E liturgia di 

Misa ta konsistí di orashonnan, seremonianan i aktonan ku ta semper meskos. 

Rònt mundu den Iglesianan Katóliko tin e mesun orashonnan, seremonianan i 

aktonan. Por ehèmpel: Un hende ku bai misa na Kòrsou i un ku bai un misa e mesun 

dia ei na Hulanda, òf kualke otro pais rònt mundu, lo tende e mesun lekturanan i e 

mesun orashonnan. Ta p’esei komo katóliko bo por bai misa katóliko na kua parti di 

mundu ku ta, i bo por sigui e misa normal, maske bo no ta komprendé e idioma.  

 

Den liturgia e pueblo di Dios ta bini huntu ku Hesus, nos 

Salbador, pa yama Dios danki i alab’É pa tur loke El a hasi pa 

nos. E liturgia ta di Dios, i no di e pastor, ni tampoko di e 

fielnan. Ta p’esei no por kambia ningun orashon, ni sekuensia 

di e liturgia asina asina.  

Den  e kapítulo aki nos ta bai mira kon durante di siglonan Iglesia a reparti e aña 

Litúrgiko den diferente parti, ya asina por selebrá fe i bida mihó. 

 

Repartishon di lekturanan den aña litúrgiko. 

• E lekturanan di djadumingu ta keda repartí den aña A-B i C. 

• E lekturanan durante di siman ta keda repartí den aña 1 i 2. 

• Bo tin tambe fiesta di santunan, mártirnan i selebrashonnan ku ta bini bèk tur 

aña. 

Ántes tur aña di nobo tabata lesa e mesun tekstonan segun un skema, loke tabata 

trese kuné ku hopi parti di Beibel no ta keda lesá  durante Santu Sakrifisio di Misa. 

Pa e motibu aki e lekturanan di djadumingu ta keda repartí den tres aña (A,B,C), ya 

asina mas tantu teksto di e Beibel ta bini na bùrt. Esaki ta nifiká ku ta te despues di 3 

aña bo ta bai tende e mesun lekturanan atrobe riba  djadumingu i kada 2 aña bo ta 

tende e mesun lekturanan di den siman atrobe. Asina ta haña chèns sufisiente pa 

trata tur e 4 evangelionan durante Santu Eukaristia. 

 

2.2 Fiesta i temporadanan di aña litúrgiko 
 

Den e aña litúrgiko ta rekordá e aspektonan importante di e 

fe Katóliko i e momentunan mas importante den bida di 

Hesus i Maria.E aña litúrgiko ta partí den Fiesta i temporada. 

E kuater kolónan prinsipal ku ta keda uzá durante henter e 

aña litúrgiko ta: Lila, blanku, bèrdè i kòrá.  

Blanku: Ta representá puresa, goso, lus i bida. E ta ser usá den selebrashonnan di 

Pasku, Pasku di Resurekshon, boutismo i otro dianan di fiesta importante. 

Bèrdè: Simbolisá speransa i renobashon, mará na naturalesa i vegetashon. E ta 

wòrdu usá durante Tempu Ordinario.  

(Temporada ordinario òf temporada komun ta e temporadanan ku no tin ningun 

fiesta ni ningun temporada spesial den e aña litúrgiko, nos ta yama) 

Kòrá: Ta representá martirio, e sanger di Kristu, i e kandela di Spiritu Santu. E ta 

wòrdu usá riba Djadumingu di Rama, Djabièrnè Santu, Pentekòste, i e fiestanan di 

mártirnan i apòstelnan. 

Lila: Simbolisá preparashon spiritual, penitensia, luto i rou. E ta wòrdu usá durante 

temporada di Kuaresma i Atvènt.  

 

 



17 
 

Aña Litúrgiko òf aña Eklesiástiko 

 

Atvènt     

Den Atvènt nos ta prepará nos mes pa Pasku di Nasementu. Atvènt ta 

dura 4 siman i ta kuminsamentu di e aña Litúrgiko/ Eklesiástiko. 

 

 

Pasku di Nasementu 

Pasku nos ta selebrá Nasementu di Hesus. 

 

Kuaresma 

Den kuaresma nos ta prepará nos mes pa Pasku di Resurekshon. Ta 

tempu pa kombertí (bira lomba pa piká). 

 

 

Djadumingu di Rama 

Hesus ta drenta Herusalèm manera un Rei sintá riba un buriku. Ku e 

djadumingu aki Siman Santu ta kuminsá. 

 

 

Djaweps Santu 

Djaweps Santu nos ta selebrá e último sena di Hesus ku su 

disipelnan. E dia aki Hesus a duna su disipelnan pan i biña komo su 

Kurpa i Sanger i pidi nan pa keda hasi esaki pa kòrda riba djE. Riba 

e dia aki Hesus a laba pia di su disipelnan tambe. Asina ei e dia aki 

El a instituí Eukaristia i Saserdosio.  

 

  

Bièrnèsantu 

Bièrnèsantu nos ta rekordá sufrimentu i morto di Hesus. 

 

 

 

 

Pasku di Resurekshon 

Pasku di Resurekshon nos ta selebrá resurekshon di Hesus.  

Asenshon 

Kuarenta dia despues di Pasku di Resurekshon nos ta selebrá e 

fiesta di Asenshon di Hesus. (Hesus a subi na shelu i bai bèk 

serka Tata) 

 

 

 

Pentekòste 

Pentekòste ta sinkuenta dia despues di Pasku di Resurekshon. 

Nos ta selebrá binimentu di Spiritu Santu riba e disipelnan di 

Hesus. 

 

 

 

 

Kristu Rei 

Riba e delaster djadumingu di aña Litúrgiko nos ta selebrá 

fiesta di  Kristu Rei. 

Tarea 1:                                                                                                                                        

• Investigá (den buki di religión òf internèt konfiabel ) i kompletá e tabèl aki di e 

periodonan prinsipal di e Aña Litúrgiko: 

 

Periodo 
Litúrgiko 

Koló 
litúrgiko 

Nifikashon / 
Tema prinsipal 

Un ehèmpel di aktividat 
relashoná ku e periodo 

Atvènt 
 
 
 
 
 

   

Pasku di 
Nasementu 
 
 
 
 
 

   

Kuaresma 

 

 

 

 

   

Pasku di 
Resurekshon 
 
 
 

   

Pentekòste 
 
 
 

   

TempuOrdinario/ 
Komun 

3. Beibel 
 

Beibel ta e buki di mas importante pa 

kristiannan. Nan ta yam’é tambe:  

Santa Skritura, loke ta nifiká Palabra 

Santu. Beibel ta un buki inspirá pa Dios,  

esei ta nifiká ku e palabranan ta santu, 

pasobra Dios ta santu. 

Palabra di Dios. Ora bo ta lesa Beibel i bo komprondé kiko tin pará, bo ta 

komprondé tambe kiko ta loke Dios ke bisa bo.  

Beibel ta nifiká buki. Na latin nan ta usa e nòmber biblio. Ora bo tende e palabra  

biblio bo por pensa mesora riba biblioteka. Na un biblioteka bo ta haña diferente tipo 

di buki. Meskos den Beibel tambe tin diferente tipo di buki.  

 

Den ki temporada i ken a skirbi Beibel? 

A dura mas o ménos 1100 aña pa nan skirbi henter e Beibel.  

Bukinan di beibel a keda skibí pa diferente outor. Tin algun di e bukinan ku nos sa ta 

ken a skirbi nan, pero tin tambe buki ku nos no sa ta ken a skirbi nan. 

Beibel ta e buki mas konosí den henter mundu, i el a keda tradusí na kasi 2000 

idioma. 

 

3.1  Beibel: skirbí pa hende i inspirá pa Dios 

 
Beibel ta un kolekshon di buki sagrado. E ta papia di e historia di amor di Dios, ku ta 

salba hende pa medio di un plan di salbashon. Beibel ta papia di: 

• kon nos tin ku biba komo famia,  

• kon nos tin ku biba den komunidat,  

• e ta mustra nos nos debernan sosial,  

• i e ta invitá nos pa biba ku rèspèt, pas i amor pa Dios i pa hende. 

Beibel no ta kualke buki. Beibel ta un buki ku ta skirbí pa hende, pero inspirá pa 

Dios.  

Beibel a keda skirbí dor di hende “inspirá pa Dios “.  

Esaki ta nifiká ku Spiritu Santu di Dios a lusa mente di kada outor, pa nan skirbi e 

MENSAHE DI SALBASHON ku Dios ke duna na su pueblo. Kada un outor a skirbi 

na su manera, su idioma i segun su kultura. Pero ta e Spiritu Santu ta esun ku ta 

bisa nan kiko nan mester skirbi. Pa por komprendé esaki mihó, nos por pone un 

ehèmpel simpel:  

George, presidente di e grupo di katekistanan di Kòrsou, ta bai serka Bea, un 

katekista ku ta e sekretaria di e grupo i ta bis’é: “Ta bai tin un kurso pa tur katekista 

di Kòrsou, di 15 di yanüari pa 15 di febrüari. Skirbi un karta, i manda esaki pa tur 

katekista pa invitá nan pa e kurso. Pone den e karta ku kada persona tin ku sòru pa 

su mes kuminda i ku tur ku tin kitara, kuarta òf kualke otro instrumènt, pa nan bini ku 

esakinan. Ta spera tur hende sin falta. Bea ta aseptá e tarea aki, ta skirbi i manda e 

karta. 

E pregunta ta awor: Di ken e karta ta? Ken ta e outor? Ta George òf Bea? Tur dos ta 

outor, pero di forma diferente. Bea ta outor di e FORMA den kua e karta ta skirbí; 

pero George ta outor di e KONTENIDO, e MENSAHE di e karta.  Den e karta, e 

kontenido ta naturalmente mas importante ku e forma. 

Nos por bisa e ora ei ku George ta e outor prinsipal di e mensahe i ku Bea ta e di 

dos outor. E mesun kos nos por bisa di Beibel. E outor prinsipal di Beibel ta Dios, 

pasobra e MENSAHE ta di djE. Hende ta e di dos outor òf e instrumento ku Dios a 

uza pa duna forma na Su mensahe. Esun outor a skirbi den forma di un karta formal, 

e otro den forma di un kuenta i un otro a skirbi den forma di un poesia. Pero tur a 

skirbi un mensahe ku ta bini di Dios. 

3.2 Tèstamènt Bieu 
Beibel ta e buki mas importante pa kristiannan. Beibel ta konsistí di dos parti: 

Tèstamènt Bieu i Tèstamènt Nobo. 

• Tèstamènt Bieu, ku ta konsistí di 46 buki, ku ta bai tokante di e historia di e 

pueblo hudiu ku nan Dios. Tur loke tin skirbí den Tèstamènt Bieu, a pasa 

promé ku nasementu di Hesus. 

• Tèstamènt Nobo ku ta konsistí di 27 buki, ta trata loke a pasa for di 

nasementu di Hesus.    

Kristiannan a pone e bukinan di e hudiunan tambe den nan Beibel, no simplemente 

pasobra Hesus tabata un hudiu, pero pasobra den e bukinan aki ya kaba a kuminsá 

papia di e Mesias, e Yu di Dios ku lo bini. Nan a yama e bukinan aki Tèstamènt 

Bieu. I e parti kaminda ta papia di e bida di Hesus, nan a yama Tèstamènt Nobo. 

Hudiunan ta repartí Tèstamènt Bieu den tres parti:  

1. Bukinan di Lei (na Hebreo: Torah) 

2. Profetanan (na Hebreo: Nebiim) 

3. Skrituranan (na Hebreo: Chetoebiim) 

Hudiunan no ta yama nan bukinan Tèstamènt Bieu, pero nan ta yam’é TeNaCH. 

Gran parti di Tèstamènt Bieu a keda skirbí na e idioma Hebreo, ku ta e lenga 

materno di e hudiunan.  

Bo ta lesa Hebreo di drechi pa robes i di patras bai dilanti. Pues e último página ta e 

promé página.  

Tarea 1: 

1. Wak e lèternan den e nòmber TeNaCh bon i purba saka afó kon hudiunan a yega 

na e nòmber ei. 

2. Kiko tin skirbí aki? Skirbi e frase ‘Hebreo’ aki na Papiamentu den bo skref. 

 . itnalid iab sartap id i sebor ap ihcerd id oerbeH asel at oB 

 

3.3 Tèstamènt Nobo 
Dor ku e testigunan okular di Hesus (esnan ku a mira i tende Hesus) a kuminsá 

fayesé, a lanta e nesesidat serka e komunidatnan kristian pa pone tur kos di e bida, 

morto, resurekshon i siñansa di Kristu Hesus (e evangelio òf bon notisia), riba papel. 

Pasobra promé e historianan tabata keda kontá di mayor pa yu. I boso mes sa kiko 

ta pasa ku un mensahe ku keda kontá di boka pa boka.  

Tarea 2: 

Wega di telefòn: Dosente ta duna e alumno sintá te dilanti un mensahe den su  

orea. E alumno tin ku pasa e mensahe pa e siguiente alumno den su orea. Asina ta 

sigui pasa e mensahe den orea di tur alumno i e último alumno ta bisa duru kua 

mensahe el a haña.  

Mayoria biaha e mensahe no ta kuadra mas, asina tambe lo a sosodé ku e mensahe 

di Hesus, si nan lo no a skirbié. E 4 evangelistanan: Mateo; Marko; Lukas i Huan ta 

e promé nan ku a kuminsá skirbi. Nan a skirbi nan evangelio. Tur 4 evangelio ta bai 

tokante di e mesun kos: e bida, morto, resurekshon i siñansa di Hesus.  

E bukinan di Tèstamènt Nobo ta lo siguiente: 

• E kuater evangelionan ( skirbí pa Mateo, Marko,  Lukas i Huan) 

• E buki Echonan di apòstelnan (skirbí pa Lukas) 

• E kartanan ( mayoria skirbí pa Pablo) 

• I por último e buki di Revelashon (skirbí pa Huan) 

3.4 Kon pa buska un teksto den Beibel? 
Bo por haña Beibel na tur tamaño i hanchura. Pa e motibu aki bo no por traha ku 

página ora bo tin ku laga hende buska den Beibel. Pasobra e mesun teksto por ta 

situá na diferente página, den e diferente Beibelnan.  

Si bo ke buska un teksto den Beibel bo tin ku: 

1. Sa den kua parti di e Beibel e teksto ta (Tèstamènt Bieu òf Nobo) 

2. Buska  nòmber di e buki (esei bo por haña den e página di kontenido)  

3. Wak den kua kapítulo e teksto ta (kada buki ta repartí den kapítulo, e sifra 

grandinan den e buki) 

4. Wak kua versíkulo (nan) bo tin ku lesa. (kada kapítulo ta repartí den 

versíkulo, e sifra chikitunan den kada kapítulo) 

5. Un ehèmpel di un teksto Bíbliko ta: Génesis 9, 11-13. (Génesis kapítulo 9, 

versíkulo 11 te ku 13) 

6. Esaki ta nifiká ku bo tin ku buska e buki Génesis den e página di kontenido, 

pa bo wak na kua página e buki Génesis ta kuminsá den bo Beibel. (E 

nòmber di e bukinan ta skirbí te ariba riba e página.)  

7. Ora bo haña e página kaminda Génesis ta kuminsá bo ta bai buska kapítulo 

9 (e sifra grandi 9) 

8. Ora bo haña e kapítulo bo ta bai buska e versonan 11 te ku 13. (eseinan ta e 

sifra chikitunan den e kapítulo) 

Tarea 3: Skirbi e siguiente tekstonan Bíbliko aki den bo skref i despues buska nan 

den bo Beibel. Skirbi e promé dos palabranan ku e teksto ta kuminsá kuné i e dos 

último palabranan ku e teksto ta kaba kuné.  

a)1 Samuel 1, 9-13    b) Isaías 43, 18-19    c) Éksodo 13, 19      d) Yonas 2, 1-5                    
e) Mateo 26, 47-49 

Tarea 4:    Kontestá siguiente preguntanan 
 

1. Tèstamènt Nobo ta trata tokante di: 

a) E bida di profetanan hudiu 
b) E kreashon di mundu 
c) Loke a pasa for di nasementu di 
    Hesus 
 

2. Na ki idioma a skirbí gran parti di Tèstamènt Bieu? 

a) Griego 
b) Hebreo 
c) Arameo 

 
3. Dikon kristiannan a inkluí e bukinan hudiu den nan Beibel? 

a) Pasobra Hesus a skirbi nan 
b) Pasobra Hesus tabata un hudiu i e buki ya tabata papia di e Mesias 
c) Pasobra nan tambe ta buki sagrado 
 

4. Kon hudiunan ta yama nan kolekshon di buki sagrado? 

a) Torah 
b) TeNaCH 
c) Tèstamènt Bieu 
 

5. Kua ta e tres partinan den kua hudiunan ta dividí nan buki sagrado? 

a) Torah, Nebiim, Chetoebiim 
b) Tèstamènt Bieu, Nobo, Mesias 
c) Evangelionan, Salmo, Genesis 
 

 

3.5 Eksperensia di fe i idioma simbóliko den Beibel 

 
Historia bíbliko ta keda deskribí na un manera diferente for di nos historia nòrmal. 

Historia ku nos ta haña den nos bukinan di historia na skol por ehèmpel,  ta trata 

tokante echonan i fechanan berdadero. Pues loke tin skirbí ei den ta deskribí kon i ki 

dia e kos a pasa presis. Esaki ta posibel komo ku e historianan aki a keda skirbí 

manera nan a sosodé. E ora ei e chèns ku e datayesnan ta kuadra presis, ta hopi 

mas grandi. Por ehèmpel: Si tin skirbí ku a abolí sklabitut na Kòrsou dia 17 di 

ougùstùs 1863, ta e dia ei el a sosodé tambe. Tambe nan ta skirbi kiko e suseso ei a 

i ta nifiká pa nos.  

Pero den Tèstamènt Bieu e historia ta diferente. Ta historianan ku a pasa hopi 

siglonan pasá. Prome e historianan a keda kontá di boka pa boka i ta te despues di 

hopi siglo nan a keda skirbí. Ora e hudiunan a skirbi e historianan aki, nan no tabata 

interesá prinsipalmente den kon i ki dia presis algu a sosodé. Muchu mas importante 

pa nan i pa nos ta, kiko a pasa i kiko e loke ku a pasa ei ta nifiká pa nos.  

Relevante ta ku Dios ta salba hende for di miseria i si El a hasié un biaha lo E sigui 

hasié! 

 

Kon nan a skirbi Tèstamènt Bieu? 

E historia di e pueblo Hudiu ku nan Dios for di Abraham te tempu ku e pueblo hudiu 

tabata komo katibu na Babilonia, no tabata skirbí. E tabata keda kontá di mayor pa 

yu di generashon pa generashon durante siglonan. Awor nos tur por imaginá nos 

mes ku e historianan ei no ta keda kontá meskos semper. Esun ta pone algu aserka, 

e otro ta kita algu afó. Tabata den siglo seis promé ku Kristu ku nan a kuminsá skirbi 

e historianan di e pueblo hudiu ku nan Dios.  

E tempu ei Babilonia a okupá nan pais i a hiba un gran parti di e hudiunan komo 

katibu na Babilonia. Aya nan mester a 

traha hopi duro, pa keda na bida. Einan e 

pueblo di Dios tabata biba den miseria. 

Anochi, ora nan tabata keinta nan mes 

rònt di kandela, kansá i ku hamber, nan 

tabata konta otro e historianan kon un 

tempu Dios a libra nan for di sklabitut na 

Egipto. I tambe kon e mésun Dios ei a traha shelu i tera. No tokante kon 

eksaktamente esaki a sosodé, pasobra ni nan, ni nos awendia no sa esaki. Pero 

loke tantu nan komo nos sa sigur ta:  

• Ku ta Dios a krea tur kos.  

• Ku El a duna hende e poder pa goberná riba kreashon.  

• I ku E ta stima su kreashon prinsiplamente e hende.  

Pues den nan situashon difísil nan tabata sa ku E bon Dios i Kreador aki ku no a 

bandoná nan antepasadonan dia nan tabata katibu na Egipto, lo no bandoná nan 

awor ku nan ta na Babilonia aki tampoko. Na Babilonia nan tabata bisa otro 

solamente un kos kada bes di nobo: Dios ta stima nos i manera semper nunka lo E 

laga nos na kaya! 

Ei na Babilonia nan a kuminsá skirbi tur e historianan di e pueblo hudiu ku 

Dios. E historianan ku promé tabata keda kontá di mayor pa yu. E historianan aki 

nos por lesa te awe den Tèstamènt Bieu. Pues 

e historianan aki skirbí siglonan mas despues 

ku e kosnan a sosodé, lo no por ta ku fecha i 

detayesnan presis, pero si kiko a pasa i e 

nifikashon di loke a pasa pa nos ku ta kere.  

Por ehèmpel:  Kon Dios a krea mundu. Kon 

presis El a hasié nos no sa, no ta importante 

tampoko. Loke si ta importante ta ku Dios a krea shelu i tera i loke tin den i riba dje. 

Ku Dios a salba su pueblo for di Egipto, ku ta un grupo di 400.000 hende, òf ta 

100.000, no ta relevante. Importante ta ku Dios a salba su pueblo ku aktonan 

milagroso for di Egipto. Den Tèstamènt Nobo meskos, importante ta ku Hesus a 

nase i a bini na mundu pa salba nos. Ki dia i kuantor presis El a nase, no ta 

importante. Importante ta ku El a nase i kiko su nasementu ta nifiká pa nos.  

Idioma simbóliko den Beibel 

Un otro aspekto di Beibel ku nos tin ku tene kuenta kuné ta e idioma simbóliko ku 

Beibel ta uza hopi biaha. Beibel ta papia por ehèmpel di Hesus ta e Pan di Bida; 

Hesus ta e Fuente di Awa Bibu etc. Lo bo puntra mes Hesus ta un Pan ku nos 

mester kome, un awa ku nos mester bebe? Kon esei ta bai? E idioma simbóliko aki 

den Beibel ta pa duna nos un eksperensia di fe. Dor di kompará e realidat di fe ku 

kosnan simbóliko nos por eksperensia nos fe mas mihó. Por ehèmpel: ‘Ami ta e 

mata di wendrùif i mi Tata ta e vitó. E ta kita tur taki fo’i Mi ku no ta karga fruta, i e ta 

snui tur taki ku sí ta karga fruta, pa e karga mas fruta ainda.’ (Huan 15, 1-2)  Dor di e 

komparashon aki ku un palu di wendrùif i e vitó ku ta kap i snui e palu, nos por 

komprendé mas mihó ku si nos no ta pegá na Kristu Hesus i biba su siñansa, nos lo 

no duna fruta i na fin di tempu Dios lo kap nos tira afó. Pero si nos ta pegá ku Kristu 

Hesus i biba su siñansa nos lo duna fruta i lo heredá e reino di Dios na fin di tempu.  

Tarea 6: 

1. Lesa e siguiente tekstonan den grupo i splika dikon a uza e símbolo ei i kiko e ta 

nifiká realmente. a) Hebreonan 4, 12-13  b) Huan 6, 22-34  c) Huan 8, 12-59 

d.Huan 10, 7-21 

2. Kontestá e siguiente preguntanan 

1. Ki diferenia tin entre historia bíbliko i historia komun? 

a) Historia bíbliko ta konta historia ku mas presishon 
b) Historia komun ta basá riba fe bíbliko i riba hecho 
c) Historia komun ta buska fecha i dato presis; historia bíbliko ta buska nifikashon 

2. Kiko ta e motibu prinsipal di e hudiunan pa a skirbí e historia bíbliko? 

a) Pa dokumentá eksaktamente ki dia i kon tur kos a pasa 
b) Pa sigui e tradishonon di otro pueblo 
c) Pa mustra kiko a pasa i kiko esaki ta nifiká 

3. Na kua momento den historia hudiunan a kuminsá skirbí nan historia? 

a) Durante liberashon for di Egipto 

b) Den siglo seis promé ku Kristu, durante sklabitut na Babilonia  

c) Ora Hesus a nase 

4. Dikon e historia bíbliko no ta kontené fecha i detaye presiso? 

a) Pasobra a konta di boka pa boka promé i skirbí despues di hopi siglo  

b) Pasobra e historia tabata bini di Dios direktamente 

c) Pasobra e pueblo no tabata interesa den realidat 

6. Kiko hudiunan tabata bisa otro na Babilonia pa enkurashá otro? 

a) Dios ta stima nos i nunka lo E laga nos na kaya  

b) Nos mes mester salba nos mes 

c) Dios lo uni nos 

 

3.6 Beibel, fuente di sabiduria di bida 
 

E Beibel, e Palabra di Dios ta un fuente di sabiduria pa tur kristian. Aki den Dios ta 

splika kon nos tin ku biba pa nos ta felis riba tera i pa nos por alkansá bida eterno. 

Laga nos ban wak kiko e Palabra ta siña nos den e diferente bukinan di tantu 

Tèstamènt Bieu komo Tèstamènt Nobo. Nan ta wòrdu yamá tèstamènt paso den 

nan Dios ta hasi nos promesa i ta sera pakto/aliansa ku nos. 

A. Tèstamènt Bieu 

Tèstamènt Bieu ta un herensia/ manual di bida ku Dios a laga atras pa 

nos.Tèstamènt bieu ta e pakto antiguo ku Dios a sera ku nos.  

Ehèmpel di paktonan: 

• E pakto ku Dios a sera ku Noe (i ku henter humanidat) ku nunka mas lo e 

destruí mundu ku awa.  

• E promesa tokante di binida di e Mesias primintí/Salbador, esta Hesus 

Komo ehèmpel nos ta bai wak kiko e bukinan di Lei /Tora (e promé sinku bukinan 

di Tèstamènt Bieu) ta siña nos:  

1. Genesis (Genesis ta nifiká orígen): 

• E buki ta trata di orígen di mundu (kreashon), orígen di hende. 

• E ta ilustrá ku Dios ta kreador di tur kos, inkluso hende. 

• E ta ilustrá kon piká a drenta mundu 

➢ Desobedensia (Adam i Eva ku ta representá humanidat) 

➢ Matamentu (Kain i Abel)  

➢ Arogansia (Toren di Babel) 

➢ Envidia (Jozef) 

➢ E ta ilustrá kon Dios a kaba mundu ku awa (diluvio), a kuminsá 

tur kos di nobo i a sera un pakto/aliansa (símbolo di 

regenbog/arko-iris) ku humanidat (historia di Noe). 

• E ta konta tokante e patriarkanan (ku ta otro hendenan ku Dios a sera 

un pakto of aliansa kuné). E patriarkanan tabata: Abraham; Isak i 

Yakob.  

➢ Aspektonan importante di Abraham 

Abraham a konfia i obedesé Dios den tur kos, maske e no 

tabata komprendé loke Dios tabata pidi di dje. Su fe den Dios 

tabata asina grandi ku a yam’é tata di fe. Abraham ta siña nos 

kon nos mester konfia i obedesé Dios den tur kos.  

 

➢ Aspektonan importante di Isak: 

Isaac tabata obedesido. Den dje, tur e promesanan di Abraham 

a keda realisá. Su kasá tampoko no por a haña yu, pero 

despues Dios a bendishon’é ku un ohochi (Esou i Yakob) 

➢ Aspektonan importante di Yakob: 

El a hòrta bendishon di su ruman. E ta tata di e 12 tribunan di 

Israèl for di kua Jozef i Huda tabata esunan di mas importante. 

 

2. Éksodo (Éksodo ta nifiká salida). Salida di e pueblo di Israel for di sklabitut di 

Egipto, bou di guia di Moises. 

• Aspektonan importante ku ta bini dilanti ta: 

➢ E dies plaganan entre otro: Tur esakinan ta pa siña nos kiko 

terkedat por trese kuné. 

➢ E dies mandamentunan kaminda Dios ta siña nos kua ta e 

mandamentunan ku nos mester kumpli kuné, pa nos por biba 

felis. 

 

3. Levitiko  

Aki den tin instrukshonnan pa sakrifisionan, religiosonan, fiestanan religioso. 

E buki aki ta ilustrá e santidat di Dios i e deber di su pueblo di hiba un bida di 

santidat i puresa mei mei di un mundu kontaminá pa piká. Nos tambe mester 

hiba un bida santu, na opstante ku bo ta biba den un mundu yen piká (no hasi 

kosnan robes ku bo ta mira otro hasi). 

 

4. Numbernan: 

Preparashon pa drenta e pais primintí, problemanan ku a lanta i 

murmurashonan ku a lanta. Miedu, kobardia i dudanan ku a drenta e pueblo 

di Israel. Tur esakinan a pone ku nan mester a keda 40 aña den desierto 

(purifikashon).  

E buki ta duna informashon tambe di e sensonan ku a keda tené pa sa kuantu 

hende e pueblo di Israel tabatin na kuminsamentu i na final di su temporada 

den desierto.  

Nifikashon pa nos awe: No tene miedu ni kobardiá, Dios ta ku nos. Bo por 

konfia den Dios i den su promesanan.  

5. Deuteronomio: 

E palabra deuteronomio ta nifiká ‘di dos lei’ òf ‘ripitishon di lei’. 

Aki den nos ta haña e despedida di Moises. Moises ta kòrda e pueblo riba tur 

lokual ku Dios a hasi pa nan durante henter e añanan. Prinsipalmente e 

leinan, mandamentunan ku Dios a preskribí. Nan mester sigui nan, si nan ke 

pa bai nan bon den e tera primintí.  

Nifikashon pa nos awe: Si nos ke pa bai nos bon den nos bida, nos mester 

sigui mandamentunan di Dios. 

 

 

Tarea 7: 

Klas ta keda partí den 3 grupo i kada grupo mester lesá un di e siguiente historianan 

i elaborá tokante e piká mará na dje. 

Matamentu (Kain i Abel) – Genesis 4: 1- 16 

Arogansia (Toren di Babel) – Genesis 11: 1 – 9 

Envidia (Jozef) – Genesis 37: 1 – 36 

B. Tèstamènt Nobo 

o Tèstamènt nobo ta e pakto/aliansa/promesa ku Dios ta ofresé esnan 

ku tin fé den e persona di Kristu Hesus. 

o E pakto/alians/promesa nobo ta basá riba e Bon notisia = Evangelio ku 

ta bisa ku: Dios ta yega serka hende den persona di Kristu Hesus i ta 

ofresé salbashon pa tur hende ku konfia den dje komo Señor i 

Salbador, no ta importá di kua pueblo ni nashon. 

 

➢ Tèstamènt Nobo ta kuminsá ku e kuater evangelionan: 

o Nan tur ta trese e mesun mensahe ku ta loke Hesus a hasi i siña 

hende. Kon El a bini na mundu (nase), muri i resusitá. 

o Kada evangelistanan ta skibí e echo históriko aki for di su propio punto 

di bista. 

➢ Despues ta sigui Echonan di apostelnan ku ta e di dos parti di e evangelio 

di Lukas  

o E ta konta susesonan despues di resurekshon di Hesus. 

o Susesonan kon e apòstelnan a bira mas tantu i a sali prediká e Bon 

Notisia (ku Hesu Kristu ta e Mesias primintí i ku El a resusitá. 

o Susesonan kon nan a keda persiguí pa via di e Bon Notisia, pero Dios 

tabata yudanan i duna nan sabiduria i fortalesa pa kumpli ku e enkargo 

di evangelisashon. 

o Den echonan di apòstel tambe nos ta topa e historia asina partikular di 

San Pablo. 

➢ Despues ta sigui e diferente kartanan (mayoria di San Pablo) na e diferente 

komunidatnan di kreyentenan. Hopi biaha ta preguntanan ku e komunidatnan 

tin i ku e apòstelnan tabata kontestá nan.  

 

➢ Por último tin e buki di Revelashon 

o E ta e delaster buki den beibel 

o Un otro nòmber p’e ta Apokalípsis 

o E ta konta kon Huan, den un vishon, a mira final di tempu i ta konta 

esaki. 

Si nos tuma tempu i lesa e Palabra di Dios, nos lo risibí sabiduria pa diserní entre 

kiko ta bon i kiko ta malu. Pasa mas tempu posibel den e Beibel i lo bo mira kon 

Spiritu Santu ta iluminá bo i guiá bo, pa bo biba e bida ku Dios ta spera di bo. Ta e 

úniko manera ku al final nos lo por ta felis! 

Tarea 8:    

Yena e palabra korekto den e frase 

1. Tèstamènt Nobo ta e ____________ ku Dios ta hasi ku tur hende ku tin fé den 

Kristu Hesus. 

2. E buki ku ta nòmber di e último buki den Beibel ta ____________. 

3. Tur e kuater evangelio ta papia tokante ____________ su bida, siñansa, muerto i 

resurekshon. 

4. E buki Echonan di Apòstelnan ta konta kiko a pasa despues di ____________ di 

Hesus. 

5. Mayoria di e kartanan den Tèstamènt Nobo a ser skibí pa ____________. 

Pone e siguiente bukinan bíbliko den e sekuensia korekto den Tèstamènt 
Nobo. 
(Numerá nan di 1 pa 5) 

___ Evangelio segun Lukas 

___ Echonan di Apòstelnan 

___ Evangelio segun Mateo 

___ Kartanan di San Pablo 

___ Buki di Revelashon / Apokalípsis 

4. Ritual i símbolonan di Iglesia 
 

Kristu resusitá ta sigui ta presente den su Iglesia.  Den Iglesia tin hopi ritual i 

símbolonan ku ta laga nos eksperensiá Kristu den nos bida. Un ritual ta un akto ku ta 

tuma lugá semper na e mesun manera i mayoria biaha segun e mesun sekuensia.  

Por ehèmpel tur biaha ora di parti Santa Hòstia, pastor ta hasi i bisa meskos. Ora di 

resa rosario ta hasié tur biaha meskos. Lesamentu di lekturanan tambe ta sosodé tur 

biaha na e mesun manera etc. E sakramentunonan tambe ta ritualnan di nos Iglesia. 

4.1 E shete sakramentunan 
E shete sakramentunan tambe ta ehèmpel di 

ritualnan. Nan ta ritualnan kaminda Kristu mes 

ta presente pa yena nos ku su grasia i amor. 

Un sakramento ta un señal visibel den kua 

Dios ta komuniká Su mes na hende. Komo 

kristiannan katóliko nos ta risibí e 

sakramentunan aki na momentunan importante 

den nos bida. Nan ta kompañá nos di nos kuna 

te nos graf :  

• Na kuminsamentu di nos bida kristian katóliko nos ta risibí Sakramentu di 

Boutismo.  

• Pa sigui kòrda i mantené kontakto ku Hesus nos ta risibí Sakramentu di 

Santa Eukaristia (Promé Santa Komunion). 

• Ora nos kuminsá skohe direkshon di nos bida nos ta risibí Sakramentu di 

Konfirmashon. 

• Ora nos a desviá pa motibu di piká i nos ke bolbe riba kaminda di Dios nos ta 

risibí Sakramentu di Rekonsiliashon (Konfeshon). 

• Pa nos kompartí nos bida ku otro den aliansa di amor nos ta risibí 

Sakramentu di Matrimonio. 

• Ora un hende sinti e yamada pa pone su mes na sirbishi di Dios e ta risibí 

Sakramentu di Orden Saserdotal. 

• Ora un hende ta enfermo òf ya di edat avansá ta risibí Sakramentu di 

Enfermonan (Santoli) 

4.2 Repartishon di e 7 sakramentunan 
 

E shete sakramentunan ta keda repartí den tres grupo: 

1. E sakramentunan di inisiashon kristian 

E sakramentonan di inisiashon kristian ta pone e 

fundeshi di e bida kristian. Den boutismo nos ta 

renasé pa e bida divino, den konfirmashon nos ta 

keda fortalesé pa Spiritu Santu i den Eukaristia 

nos ta keda alimentá ku kuminda divino. 

 

2. E sakramentunan di sanashon  

E sakramentonan di sanashon ta restorá loke a keda 

debilitá dor di piká òf malesa. Pa medio di e 

sakramento di penitensia i rekonsiliashon 

(konfeshon), e laso ku Dios ku a keda daña òf kibra 

dor di piká ta keda restourá. E unshon di 

enfermonan (santoli) ta fortalesé e persona debilitá pa malesa i ta unié ku e 

sufrimentu di Kristu. 

 

3. E sakramentunan na servisio di komunidat  

E sakramentonan na servisio di komunidat ta dirigí 

e kristian na salbashon di otronan. Nan ta implika 

un mishon i un tarea: e promoshon di e salbashon 

di otronan i e konstrukshon di e Iglesia. Esun ku 

risibí e sakramento di Òrdunan Santu (orden 

saserdotal) ofisialmente ta asumí e mishon pa 

sigui ku Kristu su trabou aki nan tera. Pa medio di e sakramento di 

matrimonio, esposo i esposa ta keda fortalesé pa promové bienestar di otro i 

esun di nan yunan. Nan amor mutuo ta bira un sakramento di e amor di Dios 

pa Iglesia.  

E Sakramentu di Komunion ta unu hopi importante ku durante di tur e otro 

sakramentunan i Santu Sakrifisio di Misanan ta bini bèk. E Sakramentu di Konfeshon 

tambe ta unu ku nos por ripití kuantu biaha ku nos ke. E Sakramentu di Santoli nos 

por haña kada biaha ku nos  mester di forsa pa enfrentá enfermedat òf behés. 

Ke men ku 3 di e 7 sakramentunan nos por risibí mas ku un biaha esta, 

Komunion, Konfeshon i Santoli. E sobra 4 sakramentunan nos por risibí nan 1 

biaha so, esaki pasobra for di momentu ku nos risibí nan un biaha, nan 

simbólikamente ta pone un marká invisibel den nos alma ku no por kita nunka mas!!!  

4.3 Karakterístikanan importante di e sakramentunan 
Sakramentunan tin diferente karakterístikanan. Aki ta sigui algun: 

1. Sakramentunan ta “un señal visibel”. Sakramentonan semper ta tangibel i 

visibel. Sakramentonan pues semper por keda “mirá, holé, sintí, skuchá i asta 

purbá”. Sakramentonan ta keda realisá pa medio di akshonnan eksterno, 

gesto, ritonan i símbolonan. Por ehèmpel: un gesto di bendishon òf señal di 

krus, un ponementu di man (konfirmashon, saserdosio), ku bashamentu di 

awa (bautismo) E akshonnan aki ta kompañá pa palabra, den orashon, 

bendishon i fórmula. Tambe nan ta respaldá dor di símbolonan konkreto. Por 

ehèmpel, den Eukaristia nos ta usa pan i biña; awa den boutismo; zeta pa 

konfirmashon i unshon di e enfermonan; renchi na matrimonio.  

 

2. Pa medio di e señalnan eksterno aki Dios ta komuniká Su mes na hende. 

Den e sakramentonan, ‘shelu’ i ‘tera’ ta bini huntu. Sakramentonan por wòrdu 

konsiderá komo un regalo di Dios: Dios ta duna Su salbashon na hende i E ta 

inkluí hende den su bida divino. E kreyente ku risibí un sakramento solamente 

ta benefisiá di dje. 

 

3. Sin fe nos no por risibí un sakramento. Loke ta keda realisá den e santa 

sena (Santa Eukaristia) por ehèmpel, nos no por komprend’é ku nos mente. E 

ta un misterio pa nos. Pero esei no ta hasié ménos bèrdat òf efektivo. Loke ta 

tuma lugá den e santa sena solamente tin nifikashon si e ta keda aseptá den 

fe. Ta den fe nos tin ku kere ku e pan i biña a transformá den Kurpa i Sanger 

di Kristu. E ta un suseso ku su bèrdat nos por ‘mira’ i aseptá solamente pa 

medio di fe. Pa medio di fe nos ta bisa, “ta asina.” 

4. Pa medio di su sakramentonan, Iglesia ta ofresé salbashon for di Dios. 

Sakramentonan ta restorá e laso kibrá ku Dios òf ta fortalesé e laso ku 

Dios. Danki na e sakramentonan, kada kreyente ta haña akseso na bida den i 

ku Dios pa medio di Spiritu Santu.  

 

5. Ora Iglesia ta atministrá e sakramentonan pa medio di e saserdote, en 

realidat ta Kristu mes, pa medio di e saserdote, ta atministrá e 

sakramentonan na nos i asina ta sigui loke El a logra kaba durante su bida 

aki na tera. 

Ta importante pa nos risibí e sakramentonan ku hopi fe i konvikshon pa realmente 

nos por risibí e salbashon ku Kristu tin pa nos.  

Tarea 1:     Yena e palabra korekto den e frasenan 

Konfeshon – Komunion – Santoli – Matrimonio – Boutismo – Òrden Saserdotal – 

Konfirmashon 

1. _________                ta e sakramento ku nos renasé komo yu di Dios. 

2.________                _ ta e sakramento ku fortalesé nos pa medio di Spiritu Santu. 

3.________                   ta e sakramento ku nos por risibí kada misa. 

4._________            ta e sakramento ku restaurá nos relashon ku Dios despues di 

piká. 

5._________             ta e sakramento ku un hòmber i un muhé ta uni den amor. 

6.________            _ ta e sakramento ku prepara hende pa sirbi komo saserdote. 

7.________            _ ta e sakramento pa yudá hende ku ta enfermo òf den 

sufrimentu. 

 

Tarea 2: 

1. Kua di e sakramentunan bo a risibí kaba? Dikon bo no a risibí e otronan ainda? 

Awor ku bo sa kiko e sakramentunan ta nifiká den bo bida, lo bo ke risibínan? 

5. Famia, e base di komunidat 
 

E hende for di momentu di su nasementu te ku su 

morto ta un ser ku ta hopi indefenso. Nos no por 

biba sin otro hende rondó di nos. Nos mester di 

otro sernan humano pa nos por sobrebibí. 

Ehèmpelnan di nos nesesidatnan ta: 

nos mester di kuminda, nos mester di un lugá di refugio, nos mester di amor, nos 

mester di otro pa reprodusí, nos mester sinti nos útil i apresiá, nos mester di otro pa 

duna i haña amor etc. Ta p’esei konbibensia sosial ta un nesesidat humano ku 

nos tur tin. Kiko ta konbibensia? 

 

5.1 Kiko ta konbibensia? 
Konbibensia ta un bibá físiko i pasífiko entre individuonan òf gruponan ku mester 

kompartí un espasio. Nan ta hasi esfuerso pa den e tempu (largu)  ku pa un òf otro 

motibu nan mester pasa huntu, nan biba ku otro den un relashon di pas i harmonia.  

• Den un bon konbibensia tur hende ta aspetá i stima otro manera otro ta. 

• Den un bon konbibensia ta konstruí un base kaminda tur hende konosé otro, 

tur hende ta biba bon huntu, tur hende ta respetá i konfia otro. 

• Den un bon konbibensia no ta ekskluí niun persona for di e grupo, e grupo ta 

biba huntu den union ku rèspèt, amor i pasenshi ku otro. 

Tin diferente forma di konbibensia 

1. Konbibensia familiar.  

E tipo di konbibensia aki ta desaroyá den seno 

familiar, den nos kasnan di famia. For di ei nos ta 

siña kon ta biba den harmonia i pas ku otro 

miembronan di famia. 

2. Konbibensia eskolar   

Nos ta pasa komo mucha i hóben i tin 

biaha asta komo adulto, hopi ora den 

kompania di otronan na skol i 

institutonan di edukashon i 

enseñansa. Ta importante pa  nos 

por konbibí ku otro pa nos tur por logra nos metanan den un ambiente di 

harmonia i pas. 

3. Konbibensia sosial 

Nos no ta pasa nos dianan na kas i skol so, nos ta konbibí ku otro na 

okashonnan sosial tambe. Manera na un fiesta, 

den un iglesia, praktikando deporte, na nos 

trabou, praktikando un òf otro forma di arte etc.   

Komo ser humano ta kasi imposibel pa no 

relashoná ku otro hende ya ku nos tur mester 

relashoná ku otronan. Nos tin konvivensia ku 

kualke persona ku ta parti di nos sosiedat i e 

ambiente kaminda nos ta desaroyá.  

4. Konbibensia humano. 

Nos ta haña nos ta konbibí ku personan pa tempu 

mas korto tambe, por ehèmpel: sintá ta warda turno 

den un ofisina, den un tienda ta kumpra kos, den un 

restorant, den un parke, un sala di fiesta etc. Komo 

hende nos tin ku tene kuenta ku otro pa e momentu 

ku nos ta huntu ei, por ta harmonioso i agradabel pa un i tur.  

5. Konbibensia komo suidadano 

Nos ta forma parti di un país tambe, kaminda 

nos ta konbibí huntu komo suidadano. Komo 

país nos ta hasi esfuerso pa den nos país tur 

suidadano por biba den pas i harmonia. 

Semper respetando diferente manera di pensa, religion, nashonalidat, kultura, 

género, òf rasanan ku no ta di nos. 

 

Nos por konkluí ku e ser humano no ta solitario, pero sosial. Esaki ta nifiká ku 

ta nesesario pa nos por rondoná nos mes ku otronan, pa nos por desaroyá komo ser 

humano i biba mihó.  

Aktualmente, e sosiedat moderno a tuma un otro rumbo pa konbibensia kaminda e 

hende ta birando dia pa dia mas independiente. Pero apesar di a resultá di ta mas 

independiente, e nesesidat pa por relashoná ku otro ta algu asina fundamental den 

nos ser, ku nos mester di otro pa nos por biba felis.  

Pero for di e nesesidat di tin ku biba ku otronan aki, konfliktonan por surgi, komo ku 

nos tur ta diferente. Esun ta gusta algu ku e otro no ta gusta, esun por algu ku e 

otro no por etc. Loke ku ta obligá nos pa establesé aktitut i normanan pa nos por 

konbibí mihó ku otro den pas, harmonia i felisidat. 

 

Normanan pa un konbibensia sosial 

Biba huntu sin tin konfliktonan den kas di famia, na skol, den komunidat, den un país 

i den mundu no ta algu fásil, pasobra nos tur ta diferente for di otro. Pero komo nos 

ta un ser sosial i nos no por biba sin otro, nos mester buska un manera pa por 

konbibí na un manera sano i hustu. Pa logra esaki nos ta establesé norma i 

reglanan. Esakinan ta pa defendé nos kontra di otronan i pa defendé otronan kontra 

di nos. Sin regla i normanan nos ta den un situashon kaminda kada ken por hasi i 

deshasí manera nan kier, loke lo bira un kaos sigur.  

 

Aki ta sigui algun di e balornan  ku nos mester tene kuenta kuné pa por konbibí 

sanamente ku otro: 

• Toleransia 

Ta ora tin e abilidat pa aseptá ku tur hende ta distinto, pero tambe aseptá ku 

tur hende por kometé erornan. 

• Partisipashon 

Un aspekto hopi importante, ya ku pa medio di esaki nos por konbibí di un 

manera ku kada hende segun su konosementu, abilidat i inteligensia ta duna 

di su parti na e konbibensia na un manera proaktivo. 

• Rekonsiliashon 

Esaki ta referí na e búskeda di un solushon pa konfliktonan pasífikamente pa 

medio di mediashon i diálogo. 

• Organisashon 

E ta e forma kon siudadanonan ta uni forsa pa bin ku inisiativanan ku tin un 

impakto sosial i polítiko faborabel pa tur hende. 

• Ko-responsabilidat 

Un aspekto di sumo importansia, ya ku e ta yuda nos rekonosé nos 

responsabilidat den e eventonan tantu positivo komo negativo, ku ta sosodé 

den nos sosiedat. 

 

Edukashon semper lo ta un faktor importante ku ta hunga un ròl grandi pa logra un 

mihó konbibensia sosial. Ta pa medio di edukashon nos ta siña e balornan positivo 

ku ta yuda nos pa bira un hende adekuá, ku por biba den un sosiedat.  

Tarea 1: 

Despues di lesa e informashonnan aki, kontestá e siguiente preguntanan den bo 

skref. Reflehá promé ku bo kontestá. 

1. Kiko ta konbibensia segun e teksto? 

2. Kiko ta algun karakterístika di un bon konbibensia? Menshoná mínimo dos. 

3. Kiko ta e diferente tipo di konbibensia ku e teksto ta nombra? Menshoná mínimo 

tres. 

4. Duna un ehèmpel di konbibensia humano ku por tuma lugá den un dia normal. 

5. Kiko ta e ròl di edukashon den konbibensia sosial? 

6. Kiko por sosodé si no tin regla i normanan pa konbibensia? 

7. Kua ta balornan ku por yuda pa un bon konbibensia sosial? Menshoná mínimo 

tres i  

    duna un ehèmpel di kada. 

 

5.2 Kon pa atendé ku konflikto den konbibensia for di punto di bista 

di Evangelio.  
Tur kaminda ku hende ta biba huntu, konfliktonan ta sosodé regularmente. 

Konfliktonan por bini dor di: 

1. skarsedat 

2. pobresa  

3. desigualdat den derecho i oportunidatnan  

4. pero tambe di kompetensia 

5. interesnan konfliktivo  

6. envidia  

7. òf un falta di konfiansa  

Pa evitá òf minimalisá konflikto, nos mester koperá ku otro i tene nos mes na regla, 

norma i balornan, pa nos por biba felis huntu.  

 



42 
 

Tarea 2: 

Duna un ehèmpel di 4 di e 7 motibunan ku por trese konflikto entre hendenan ku tin 

ku konbibí huntu. 

 

Dikon nos ta riba e mundu aki? 

Esaki ta un pregunta kardinal pa nos por sa kon nos tin ku biba riba mundu. Ora nos 

komprendé esaki, ta bira mas fásil pa nos tene nos mes na reglanan i hasi tur nos 

posibel pa huntu nos alkansá e meta pa kua nos ta keda kreá.  

Nos a keda kreá pa sirbi i stima Dios. Nos eksistensia komo hende ta drai rondó 

di Dios. Dios ta stima nos tur i pa e motibu aki E meresé nos amor i deboshon. Nos 

mester skohe libremente pa stima Dios komo nos Rei, nos Señor i nos Tata. Sirbi 

Dios ta nifiká buska pa sa kiko E ta spera di nos. Dios ta spera di nos ku nos ta 

stim’É mas ku tur kos i ku nos ta stima nos próhimo manera nos ta stima nos 

mes, pa nos por biba felis. 

Komo kreyente nos tur ta deseá un futuro felis den e bida eterno den shelu. Pero 

promé nos tin ku purba biba felis aki na mundu. Maske kon difísil esei por parse, e ta 

posibel, p’esei Hesus a bisa: “Reino di Dios ta meimei di boso.” (Luk. 17,21)  

Dios ta presente tur kaminda ku hende ta stima otro, kuida di otro i resa huntu komo 

grupo. 

 "Felisidat no ta den nos, ni tampoko pafó di nos. Felisidat ta solamente den Dios. I 

ora nos a haña Dios, felisidat ta tur kaminda." 

                                                                                            ” Blaise Pascal) 

Pa motibu di piká, sufrimentu i morto, e konbibensia no ta perfekto mas i nos ta 

enkontrá konflikto den bida. Apesar di esaki tòg hende por biba un bida felis i ku 

sentido, dor di skohe pa biba ku Dios i yudando nan 

próhimo.  

 

Pa hasi esaki nos mester sa e reglanan básiko di kiko ta 

bon i kiko ta malu. E regla básikonan aki a keda establesé 

pa Dios mes. Nan ta keda skirbí na un manera natural den 

kurason di e hende. (Rom. 2,15)  

Nos ta sinti ora nos hasi algu ku ta robes, i nos ta sinti ora nos hasi algu ku ta 

bon. P’esei nos ta mira ku rònt mundu mayoria hende ta aseptá e regla i e 

derechonan humano aki sin problema. 

E reglanan natural aki ta forma nos konsenshi. Por ehèmpel: Si bo dal, hòrta, 

tenta òf pèst un hende i bo mira ku e hende ta sufri, bo ta sinti ku e loke bo a hasi no 

ta bon. Bo por neglishá bo konsenshi i sigui hasi malu tòg, pero kada biaha ku bo 

hasi algu malu, bo ta sinti ku ta kos robes bo a hasi. Ku nos mente i pa grasia di 

Dios nos por tene nos mes na e reglanan natural aki i biba bon ku otro.  

Nos konsenshi ta yuda nos distinguí bon for di malu, pero nos konsenshi por faya. 

Ta p’esei Dios a duna nos entre otro e dies mandamentunan, su Palabra (e Beibel) 

i su Iglesia pa yuda nos deskubrí kiko realmente ta bon i kiko ta malu pa asina nos 

por konbibí ku otro i evitá konflikto. Un konflikto por eskalá hopi lihé. P’esei ta 

importante pa purba mas trempan posibel pa yega na un solushon satisfaktorio pa 

tur hende. 

Tarea 3: 

Lesa e dies mandamentunan den Éksodo 20, 1-17, i splika kon desobedensia na e 

mandamentunan aki lo hasi nos mes i otronan infelis.  

E bienaventuransanan 

Si nos tur tene nos mes na e leinan i mandamentunan di Dios, nos lo por 

evitá i solushoná tur konflikto na un manera digno di un kristian. Banda 

di e 10 mandamentunan nos ta haña den evangelio e 

bienaventuransanan tambe, kaminda Hesus ta bisa nos kiko nos tin ku hasi pa nos 

por ta felis. (Mateo 5, 3-12)  E ta siña nos kon E komo Yu di Hende a bini na mundu 

den pobresa pa kompartí nos pobresa, El a alegrá ku esnan ku ta alegre, i yora ku 

esnan ku ta yora. (Rom. 12, 15). E no ta uza violensia, pero ta ofresé su otro banda di 

kara ora nan a dal’É. (Mat. 5,39) E tin miserikòrdia, E ta trese pas, i ta mustra nos 

asina kon nos tambe tin ku hasi pa nos por yega shelu, e reino di felisidat eterno.  

Tarea 5:  

1. Lesa ken, segun Hesus, lo ta felis, (bienaventurá) den Mateo 5, 3 -12.  

2. Deliberá huntu den klas, dikon Hesus lo a duna nos kada un 

di e bienaventuransanan aki pa nos por konbibí na un manera 

felis. Splika dikon ora nos no kumpli ku e puntonan ku Hesus a 

trese dilanti aki, nos lo ta infelis.  

 

 

 

5.3 Dediká bo mes na otro den un konbibensia por sòru pa doló 

 

Konbibí ku otro den grupo no ta un tarea fásil. E ta eksihí hopi di kada miembro di e 

grupo. Esaki pa motibu ku no ta tur hende ta méskos, no ta 

tur hende tin e mésun abilidat óf deseo pa komuniká, pa 

komprendé i pa komprometé su mes pa e konbibensia bai 

bon. Pa esun ku si ta konsiente i ke dediká su mes pa tin un 

bon konbibensia ku otronan, esaki por resultá hopi doloroso pasobra kontrali na 

otronan: 

▪ E no ta wak su propio bienestar so, pero di otronan tambe 

▪ E ta dispuesto di ta un bon ehèmpel pa e otronan.  

▪ E ta mas lihé na skucha ku papia, pa asina e por komprendé e otro mihó pa e 

por yud’é. 

▪ Apesar di su mes problemanan e ta kla pa sirbi i duna di su banda pa tu kos 

kana bon, ounke tin biaha e ta haña skòp pa danki.  

▪ Ora e tin mester di yudansa, difísilmente e ta haña hende pa yud’é, apesar di 

esei e ta keda ofresé su yudansa. 

▪ E mester por dominá su emoshonnan i purba mas tantu posibel na duna su 

opinion na un manera respetuoso i ku konsiderashon. 

▪ E mester dominá su mes ego i orguyo na bienestar di e grupo. 

▪ E mester por pordoná fayo di otronan i para habrí pa sigui traha huntu. 

▪ Etc. 

Asina nos por sigui menshoná kuantu esfuerso i sakrifisio hende mester hasi pa por 

kontribuí na un mihó konbibensia den grupo. Ta te ora nos mira e resultado después 

di tantu sakrifisio di kada miembro di e grupo, nos ta komprendé ku konbibensia i tur 

su retonan ta yuda na nos kresementu komo hende. Biba pa biba no ta yuda nos 

bira un mihó hende. Biba den harmonia ku otro, pa difísil ku esei por ta tin ora, ta 

hiba na kresementu tantu sosial, sígiko, komo spiritual di e ser humano.  

Ban pidi Dios su sabiduria i fortalesa pa nos por siña konbibí mas i mas kunÉ i ku 

otro i asina sigui krese tur dia mas i mas.  

 

Tarea 4: 

1. Analisá ku yudansa di loke bo a siña den e paragraf aki, ki sorto di miembro bo ta 

den bo kas di famia, den bo klas/skol, den bo bario, tim di deporte etc. Nota pa bo 

mes kiko ta bo puntonan fuerte i kiko ta bo puntonan ménos fuerte den kontribushon 

pa un mihó konbibensia.  

2.Tribi kompartí esakinan ku bo koleganan di klas.  

3. Lesa  e tekstonan for di e buki Echonan di apòstel 4, 32- 37 i 5, 1-11 kon e promé 

komunidat di kreyente tabata biba. Menshoná kua di e karakterístikanan di 

konbibensia ku nos a haña den kapítulo 5 aki, bo ta topa kuné den e tekstonan di 

aki. 

 

5.4 Konfliktonan ku por surgi den nos kasnan di famia 
 Famia ta un parti fundamental di sosiedat humano, i e impakto di famia riba nos 

bida ta hopi grandi. Famianan ta hunga un ròl krusial den forma nos desaroyo, nos 

balornan i nos relashonnan. Sinembargo, famianan no ta sin nan retonan, i e 

ambiente den famia por tin tantu efektonan positivo, komo negativo riba nos bida. 

E impakto di famia riba nos bida ta kuminsá for di nos infansia. Un mucha ta siña for 

di su mayornan, rumannan i otro miembronan di famia tokante: 

• norma i reglanan sosial ( respetá tur hende, respetá outoridat, tene limpi, 

yuda otro, no gaña, no bringa, stima otro, kuida naturalesa etc.) 

• maneranan kon pa komuniká ku otro (respondé ku dos palabra, no ta grita ni 

papia palabra malu, ta laga otro kaba di papia, ta wak otro den kara etc.) 

• i e ta siña kon pa regulá su emoshonnan. (no ta rabia lihé, no ta keda rabiá, 

no ta 

egoïsta ni envidioso, kon pa dil ku bo fèrdrit, doló i miedu, kon pa stima, kon 

pa dil ku seksualidat, etc.) 

Diferensianan entre un famia ku un ambiente positivo i un famia ku un 

ambiente negativo. 

➢ Un famia ku ta konbibí positivamente ku otro ta komuniká habrí ku otro, ta 

sostené otro i tin kariño i rèspèt pa otro. Den un famia asina tur hende por 

desaroyá na un manera saludabel i ku un outo-estima positivo. Den un famia 

kaminda e konbibensia ta negativo, bo ta haña ku kosnan manera konflikto, 

negligensia i abusu. Esakinan por kondusí na angustia sikológiko i 

resultadonan negativo pa e miembronan di famia i sigur e muchanan. 

 

➢ E kalidat di konbibensia den un famia ta hasi un impakto riba nos for di mucha 

te dia nos bira adulto. Nos relashonnan ku miembronan di famia por influensiá 

nos relashonnan entre pareha, nos relashon ku amistatnan i nos relashonnan 

profeshonal. Por ehèmpel, un hende ku a eksperensiá konflikto òf negligensia 

den su famia por tin problema pa konfia i ta íntimo den su bida di pareha. Di 

otro banda un mucha ku a lanta den un kas di famia uní kaminda ta sostené, 

konfia, respetá i yuda otro, ta bira un adulto ku tin un sentido mas fuerte di 

union, rèspèt, kariño i sosten den su relashon ku otronan. 

 

➢ Famianan tambe por tin un impakto riba nos salú mental tambe. 

Investigashon a mustra ku e famia por influensiá e desaroyo di kondishonnan 

di salú mental, manera depreshon, ansiedat i abusu alkohòl òf  di supstansia 

prohibí (droga). Por ehèmpel, individuonan ku a eksperensiá abusu òf 

negligensia den nan famia por tin mas chèns di desaroyá depreshon òf 

ansiedat ora nan bira adulto. Di otro banda, individuonan ku a eksperensiá 

relashonnan familiar uní i di sosten por tin un riesgo mas abou di desaroyá 

kondishonnan di salú mental. 

 

➢ Famia por afektá tambe nos manera di dil ku kontratiempo i hasi nos fuerte pa 

nos enfrentá kualke situashon fèrfelu. Famianan ku ta promové i siña e 

mucha pa enfrentá problema i opstákulonan den bida na un manera korekto, 

pa solushoná problema i regulá nan emoshonnan, por yuda individuonan 

desaroyá e forsa nesesario pa dil ku faktornan di strès den nan bida. Di otro 

banda,  famianan ku no ta promové i siña e mucha pa dil ku reto i problema 

na un manera  saludabel, , por kondusí na resultadonan negativo manera: 

adikshon, kriminalidat, depreshon, suisidio, i otro kondishonnan di salú 

mental, na momentu ku e tin ku atendé ku reto i problemanan den su bida. 

 

➢ Den un kas di famia kaminda, mucha i hóbennan por keda eksponé na hopi 

strès ku ta afektá nan bida diario. Por ehèmpel, mucha i hóbennan por 

eksperensiá negligensia, abusu, violensia, pobresa, ta testigu di violensia 

doméstiko, mira mayornan òf rumannan drenta i sali for di prizòn, i hopi mas. 

Den e kasonan aki e mucha ta lanta i krese ku hopi strès i ku chèns grandi ku 

nan ta sigui ku e bida aki den nan relashonnan komo adulto. Di otro banda un 

mucha ku eksperensiá pas, amor, responsabilidat, rèspèt, norma i balornan 

den su kas di famia, e chèns ta grandi ku e ta sigui praktiká esakinan den su 

relashonnan komo adulto. E ta stima su mes, e ta optimista i e ta kompasivo 

ku otronan.  

 

➢ Famianan saludabel ta keda huntu. Den famianan saludabel tin union i 

konstantemente nan ta huntu ku otro. Nan ta disfrutá di pasa tempu huntu i tin 

balornan i interesnan komun. 

Pues un konbibensia saludabel i positivo den nos kasnan di famia ta algu 

sumamente nesesario pa por krea hendenan i un sosiedat stabil i felís. 

Tarea 5: 

1. Analisá pa bo mes kon e situashon ta den bo kas di famia. Mira kiko ta bai bon i 

kiko ta bai ménos bon. 

2. Kua konsekuensia tantu positivo komo negativo e sistema di biba den bo kas di 

famia tin riba bo bida aktulamente? 

3. Bo sa di ehèmpelnan kaminda e situashon familiar a afektá un hende tantu 

positivamente komo negativamente den su bida personal despues?   

6. E orashon Ave Maria 
 

Di dia i anochi rònt mundu tin hende ku ta resa pidi Maria, mama di Hesus, pa e pidi 

Hesus pa nan.  E orashon Ave Maria ta un orashon katóliko dediká na La Birgen 

Maria. Den orashon, kreyentenan ta mustra rèspèt na Maria. Nan ta buska Maria pa 

su sosten, su sabiduria i prinsipalmente pa e papia na nan fabor dilanti di su yu 

Hesus.  

No solamente nan ta resa i pidi Maria su yudansa, pero tambe nan a kant’é den 

diferente kantika. Durante siglonanan Maria a keda honra i kantá pa su amor, fieldat, 

i kuido. Aki nos por skucha kon e agrupashon The Beatles a kanta e kantika ‘Let it 

be’ tokante di Maria den añanan ‘60. 

https://youtu.be/5AnNkJ_VK9E?si=oH89rewvRtl6W4UQ  

Di otro banda Maria ta tambe motibu di hopi reklamo entre religionnan kristian. 

Kontrali na e religion Katóliko, otro religionnan kristian no ta honra, ni venerá, ni 

kanta na Maria. Loke ku hopi biaha nan ta trese dilanti ta, ku no ta pará den Beibel 

ku mester resa na Maria. Pa nan Maria ta un hende ku Dios a skohe pa ta mama di 

Hesus, pero ku e ta un pekador meskos ku tur otro hende. Siendo ku pa Katólikonan 

Maria, ta konsebí sin piká, e ta Mama di Dios, e ta semper virgen, el a keda halsá na 

shelu i Hesus mes a duna nos e komo mama promé ku El a muri. Si Dios den su 

mandamentunan a manda pa honra mama i tata, ta difísil pensa ku Hesus mes lo no 

ke pa honra su mama.  

Anto E orashon mas importante ku nos ta honra nos Mama Maria kuné ta e orashon 

Ave Maria. Di unda e orashon aki a bini? 

6.1 E orashon Ave Maria 

Ave Maria 

Mi ta kumindá bo Maria  

yen di grasia Señor ta ku bo. 

Bo ta bendishoná denter di muhénan 

i fruta di bo barika Hesus, ta bendishoná 

Santa Maria mama di Dios, pidi pa nos pekador 

Awor i na ora di nos morto. Amèn.  

https://youtu.be/5AnNkJ_VK9E?si=oH89rewvRtl6W4UQ

E orashon di Ave Maria aki ta reparti den tres parti:  

o E promé parti: Mi ta kumindá bo Maria, yen di grasia Señor ta ku bo.   

E parti aki ta kontené e saludo di e arkangel Gabriel ku a bin anunsiá Maria 

ku e lo sali na estado di e yu di Dios, ku lo ta yamá Hesus. No lubidá ku 

angelnan ta mensaheronan di Dios. Pues e saludo aki ta di Dios mes na 

Maria. (Lucas 1,26- 33) 

 

o E di dos parti: Bo ta bendishoná denter di muhénan i fruta di bo barika 

Hesus, ta bendishoná. 

E parti aki di e Ave Maria ta kontené e saludo di Elisabeth, mama di Huan 

Boutista, manera deskribí den e Evangelio di Lukas (Lukas 1:42 -43). 

 

o E di tres i último parti: Santa Maria mama di Dios, pidi pa nos pekador 

Awor i na ora di nos morto. Amèn.   

E parti aki  a keda agregá na e Ave Maria rònt di siglo 16.  

Esaki ta e úniko parti di e orashon Ave Maria ku no ta pará skirbí den Beibel. 

E parti aki a bini aserka tempu ku ‘e plaga negra’ tabata asotá i morto tabata 

hopi ‘real’ pa tur hende. Nos por kompar’á esaki ku e pandemia di COVID-19 

kaminda hopi hende tabata bira malu i muri.  E tempu ei tambe hendenan 

tabata muri masalmente. Nan tabata resa pidi Mama Maria pa kompañá nan 

na nan kama di morto, meskos ku el a kompañá Hesus su yu na pia di krus. 

Te dia di awe nos a sigui resa e parti aki na e orashon Ave Maria.  

 

Tarea 1: 

1. Lesa e teksto Lukas 1, 26-33 pa mira e saludo di angel Gabriel na Maria. 

2. Lesa e teksto Lukas1, 42-43 pa mira e saludo di Elisabeth na Maria. 

6.2 Ki ora ta resa Ave Maria? 
▪ Un persona por resa un Ave Maria ki ora ku e ta sinti nesesidat pa pidi Mama 

Maria pa intersedé p’é.  

▪ Tambe por resa Ave Maria na final di Santu Sakrifisio di Misa.  

▪ Mayoria biaha ta resa e orashon aki ora ta resa rosario.  

E rosario ta un kadena di kralchi ku katólikonan ta uza pa resa na Mama 

Maria.  E ta konsistí di 6 kralchi grandi i 53 kralchi chikitu. Na 

kuminsamentu e rosario tin un Krus, un kralchi grandi siguí pa 3 kralchi 

chikitu, un kralchi grandi atrobe i un plachi ku imáhen di Maria i Hesus riba 

dje. Despues e kadena ta konsistí di sinku sèt di dies kralchi chikitu siguí 

kada biaha pa un kralchi grandi.  

Na tur e kralchi grandinan ta resa e orashon Nos Tata, sigui pa dies Ave Maria riba e 

dies kralchi chikitunan. Tambe tin otro orashonnan ku ta keda resá na 

kuminsamentu i na final di kada sèt di dies Ave Maria i un Nos Tata.  

Ki ora sa resa rosario?  

o Hopi biaha promé ku misa ta resa un rosario.  

o Ora un hende fayesé ta resa un rosario dia di ocho dia na kas di e 

defuntu. Ántes tabata resa rosario tur e ocho dianan despues di 

entiero. 

o Den luna di òktober ku ta luna dediká na Maria, sa resa rosario komo 

grupo na kas di parokianonan.  

o Na algun stashon di radio ta resa rosario tur atardi sea 3or òf 6or.  

o Tur hende por resa rosario tur ora ku e kier pidi Mama Maria pa 

intersedé p’e serka Dios. 

Tarea 2: 

1. Bo a yega di resa rosario? 

2. Kon bo ta eksperensiá e orashon aki? 

3. Bo ta kere ku Mama Maria por pidi su yu Hesus pa nos?  

Komo katóliko nos tin un regalo den Maria, un regalo ku Hesus mes a duna nos. 

Mama Maria ta ku nos, pa yuda i enkurashá nos pa biba manera su Yu (Huan 2,5). 

Laga nos aseptá e regalo di Hesus aki ku brasa habrí. Laga nos resa pidi Mama 

Maria, pa e pidi su yu Hesus pa nos. 

Tarea 3: 

Klùr e palchi di Maria i e Niño Dios hasiendo uzo di e téknika di punto, rònchi, teksto, 

etc. 

7. Iglesia pueblo di Dios a nase  
 

Despues di resurekshon i asenshon di Hesus, Spiritu Santu a baha riba e 

apòstelnan i nan a haña brio i sabiduria pa sali prediká e bon notisia, e evangelio na 

tur hende.  Apòstel i disípelnan tabata bai na diferente siudat i pais pa konta di 

Hesus su bida, su morto, su resurekshon, su asenshon i su siñansanan. Esaki 

nos ta yama e Evangelio òf e Bon notisia.  

Segun ku e apòstelnan tabata prediká e Evangelio, e hendenan tabata kere den 

Hesus i nan tabata laga e apòstelnan batisá nan i asina Iglesia Katóliko a nase. 

Unabes bo aseptá Hesus den bo bida i kuminsá biba segun su siñansanan, bo 

manera di biba ta kambia. Den e kápitulo aki nos ta bai mira kon ora Hesus a drenta 

den bida di  hende, kon nan bida a kambia. 

 

7.1 Nasementu di Iglesia Katóliko 

Unda ku e apòstelnan pasa proklamá e bon notisia di Hesus, hendenan tabata kere 

den Hesus. Nan tabata laga batisá nan den nòmber di Tata, 

Yu i Spiritu Santu. I asina a sosodé ku djis despues di Hesus 

su morto, a forma tur kaminda grupo di hende ku kier a 

biba méskos ku Hesus. Nos ta yama un grupo asina un 

komunidat kristian. Den e komunidatnan kristian akí e 

hendenan tabata konta tokante di Hesus ku mashá entusiasmo. I tur e 

komunidatnan kristian akí huntu a forma Iglesia Katóliko bou di guia di apòstel 

Pedro, asistí pa apòstel Pablo. E apòstelanan no a keda solamente den Israel so, 

pero a sali bai otro pais den bisindario tambe pa proklamá e evangelio. Diákononan 

tabata yuda e apòstelnan.  

E otro kreyentenan den e komunidatnan tambe tabatin kada un nan propio tarea. 

(1Kor.12, 28).  Awendia te ainda Papa i obispunan ku ta e siguidónan di e apòstelnan, 

ta duna guia na Iglesia ku yudansa di pastor, diákono i e numeroso kantidat di laiko, 

ku tambe ta aportá kada un ku nan granito. 

7.1 Algun ehèmpel Bíbliko di hendenan ku a topa  Hesus i nan bida 

a kambia  

 
Tur dia nos ta topa hende den nos bida: riba kaya, na skol, na lès di baile, na treinen 

di un òf otro deporte, den pakus, na laman etc. Algun di e kontaktonan aki por ta 

agradabel i plasentero, pero hopi biaha nan ta kontaktonan 

pasahero i no tantu profundo. Pero tin biaha nos ta topa 

hendenan ku ken nos tin un kontakto profundo. E kontakto ei 

ta laga un marka atras ku nunka mas bo por lubidá. Ta un 

kontakto ku ta kambia bo bida pa semper.  

Asina tambe ta sosodé ku e kontakto ku Hesus. E kontakto real ku Hesus ta inspirá 

e hende i pèrmitié krese den su fe pa grasia di Dios. Tur loke e hende risibí di 

Hesus, e ta hañ’é grátis.  Esei nos ta yama e grasia di Dios. Den un kontakto 

personal ku Hesus, Hesus ta ofresé nos su amor inkondishonal, i nos ta aseptá 

esaki. I nos bida ta kambia kompletamente. Bo ta bira un kriatura nobo. Hendenan 

rondó di bo ta bai kuminsá mira e kambionan den bo, pasobra ora bo aseptá Hesus 

den bo bida no ta bo mes ta biba mas, pero ta Kristu ta biba den bo. (Gal. 2,20) 

 

 

 

 

 

 

Den e kantika El loco di Felipe Garibo, nos por tende historia di un hende ku su bida 

a kambia ora ku el a enkontrá Kristu. E ta splika di e komentarionan ku e ta haña di 

e hendenan rondó di dje. 

https://youtu.be/bsL4Uc2pwx8?si=cbN7pJ7fiKE7acVh  El Loco di Felipe Garibo. 

 

 

 

https://youtu.be/bsL4Uc2pwx8?si=cbN7pJ7fiKE7acVh

Tarea 1 

Den Beibel tin hopi kaso di hendenan ku despues ku nan a topa ku Hesus, a 

kombertí i kambia nan bida kompletu. 

Lesa den grupo di 3 studiante kada un, un di e teksto Bíblikonan aki. Nota pa bo 

mes kon e enkuentro ku Hesus a bai i kon esaki a kambia bida di e persona. 

Despues e grupo ta bai deliberá huntu riba kada un su teksto. 

1. Huan 3, 1-21           Kombersashon entre Hesus i Nikodemo  

2. Huan 4, 5-42           Hesus ta kombersá ku e muhé samaritano 

3. Huan 4, 43-54         Hesus ta sana yu di un ofisial romano di Kafárnao 

4. Marko 5, 1-20          Hesus i hòmber poseé na Gerasa 

5. Lukas 19, 1-10        Hesus i Zakeo 

6. Huan 8, 1-11           Hesus ku e muhé adultera       

Bo tambe ke tin un enkuentro personal ku Hesus? Bo tambe ke nase di nobo, den 

Kristu Hesus? Felipe Garibo tin un otro kantika pa bo. 

• https://youtu.be/cO_Ndh0N72Q?si=eqbGyFwxuqTAp_SK Renacer di Felipe 

Garibo.  

• https://youtu.be/UWwKz-BWP-c?si=HWP8URXAC7B5_Ra6 I’m a new 

creation, a brandnew man. Wales 1994 

Tin biaha komo hóben nos a tende di Dios for di chikitu, pero nos ta pensa ku nos tin 

tempu ainda pa buska Dios. Nos kier disfrutá di nos bida na nos manera. Nos no ke 

tene nos mes na tur loke un bida kristian ta pidi di nos. Nos ta sinti ku nos ta pèrdè e 

libertat pa nos mes disidí kon nos tin ku biba nos bida. Sin para ketu ku e loke nos 

ta logra sin Dios, ta libertinahe i no libertat. Berdadero libertat i felisidat ta den 

Kristu Hesus so nos por hañ’é!  P’esei nos kier invitá bo pa bo lanta riba i bini serka 

Hesus awor ku bo ta hóben ainda.  

 https://youtu.be/PsiFffRV36s?si=l7AatbfeBb7XQV5b Juventud levanta vuelo di 

Felipe Garibo.  

https://youtu.be/cO_Ndh0N72Q?si=eqbGyFwxuqTAp_SK
https://youtu.be/UWwKz-BWP-c?si=HWP8URXAC7B5_Ra6
https://youtu.be/PsiFffRV36s?si=l7AatbfeBb7XQV5b

8. Mi bida un regalo pa otronan 
 

Tin mas felisidat den duna ku risibí 

Un dia un tata ku su yu hòmber di 13 aña a bai laman. Nan ta sintá kantu di awa ta 

kòmbersá, despues ku nan a kaba di landa, kome i bebe nan barika yen. 

Den esei a yega un otro mucha hòmber ku tambe a bin landa. El a kue un pida lugá 

nèt banda di nan. Nan por a mira na su paña i su kètsnan ku e mucha hòmber aki no 

tabatin masha moda. E kètsnan tabata limpi, pero tur kibrá. E mucha a kita su 

pañnan, dobla nan i pone nan riba su kètsnan i kore kontentu bula na awa. E tabata 

landa trankil di dje, ora e yu a bisa su tata: “ Hoooo! Tata 

a mira e kètsnan di e gai ei si?  Ta hopi kilometer nan lo 

tin bentá tra’i lomba. Lag’i nèk! E tata a respondé: “ Si, 

bo ta ripará ku nan mihó tempu a pasa bèrdat! Hei pero 

laga nos ban prepará pa nos ban kas aki, mama lo ta 

puntra ta na unda nos a keda.”  

Ora nan a kaba di prepará pa nan bai, nan a kana pasa banda di e kosnan di e 

mucha hòmber ku tabata disfrutá di e awa ketu bai. E yu di ku e tata: “ Mi tin un idea 

Tata. Laga nos ban kue e kètsnan ei skonde nan i nos ta para mas leu wak kiko e 

gai ei ta hasi ora e sali  for di awa. Mi ta mira kaba kon e ta keda bòltu su pañanan ta 

buska e kèts, el bisa bou di harimentu.” E Tata ku a tende esaki, a bira poko tristu ku 

su yu ta pensa pa hasi algu asina ku un hende ku e no ni konosé! E no por 

komprendé kon su yu por ta hari ta gosa, djis dor di pensa kon e ta bai hasi un otro 

doló. 

E tata enbes di rabia ku su yu, a disidí di siña su yu un lès. El a bisa e yu: “ Ami tin 

un mihó idea. Ki bo ta pensa nos hinka e sinkuenta florin aki den e kèts di e mucha? 

Anto nos ta ban para mas leu wak kon e ta reakshoná.” E yu no a mira masha “fun” 

den e idea di e tata, pero el a tuma aden pa wak kiko ta sosodé. E tata a dun’é  e 

sèn i el a skonde e sèn den un di e pia di kètsnan di e mucha. I nan a bai sinta mas 

leu bou di un tènt, pa wak kiko e mucha ta hasi ora e sali for di awa. 

Despues di poko ratu e mucha a sali for di awa i prepará pa e bai kas. Ora el a bisti 

su kèts, el a sinti ku tin algu den su kèts. Ora el a bai wak ta kiko, el a topa e papel di 

sinkuenta florin. E no por a kere su bista, el a kuminsá ta wak rònt pa purba saka afó 

ta ken por a pone e sèn ei den su kèts. Pero e no por a ripará nada straño na niun di 

e hendenan. Kontentu el a hisa kara na laira, yama Dios danki, bisti su kèts, kue su 

kosnan i kore kontentu bai.  

E tata ku e yu a keda sinta wak loke a pasa, i nan a sinti nan felis di mira e felisidat 

riba kara di e mucha. E yu a bisa su tata ku awa na wowo: “ Tata tabatin rason, 

imágina tata ku mi lo a skonde su kètsnan i e lo tabatin ku kana pia abou buska su 

kètsnan, òf kisas asta bai kas pia abou!” Esta tristu lo e tabata, pero awor wak kon 

kontentu el a bira!” E tata a smail ku e yu i bisa: “ Tin biaha hende ta pensa ku tenta, 

tormentá, pèst i kaba ku un hende, djis pa nan haña kos di hari, ta hasi nan felis. 

Pero bo ta sinti bo realmente felis, ora bo duna, yuda i stima otro. Nan felisidat i 

gratitut, lo hasi abo felis!”  

Ta parse ku mas i mas tempu i teknologia ta desaroyá hende ta manera kos ku no ta 

komprendé ku tin mas felisidat den duna ku risibí. Hende ta bira mas egoista i kada 

ken ta tene kuenta ku su mes i ta preokupá ménos ku otronan. Sigur bou di nos 

hóbennan i hóben adultonan nos ta mira esaki mas i mas den nan forma di anda ku 

otro. Laga nos ban tira un bista riba kon e kultura di anda ku otro ta prinsipalmente 

bou di nos hubentut. 

Normanan di komportashon den e kultura di e hóbennan  

Durante pubertat, otro hóbennan ta bira mas i mas importante pa e hóben. Nan ta 

imitá otro su komportashon, su manera di papia i di bisti. Por ehèmpel: 

• Si otronan ta bisti nan polo ku krag na laira, e tambe ta hasié.  

• Si otronan ta uza un palabra manera: ‘Sendé, kandela grandi! E tambe ta 

uz’é.   

• Si otronan ta skucha un kantika, e tambe ta skuch’é. 

• Si otronan ta kumpra kos na kantina, e tambe ke kumpra kos na kantina i no 

ke bini ku su pan for di kas mas. Etc. 

Asina e hòben ta sigui imitá loke su pareunan  ta hasi, te ora e krese poko mas i 

desaroyá su propio manera di ta, di papia, di bisti etc. esta su propio identidat.  

Pa e adultonan tin biaha e sistema di komportá, pensa i papia di e hóbennan ta 

bira dia pa dia mas diferente for di loke nan a lanta kuné ten nan tabata hóben. 

Por ehèmpel: 

o Ántes ora hende grandi tabata kombersá, mucha no por tabata presente. 

Mucha mester bai hunga pafó, pa nan no skucha kombersashon di hende 

grandi. Si te na ora bo ta sintá den un kombersashon di adulto mes, ta si 

puntra bo algu bo ta respondé, sino bo ta keda ketu. Awendia ta papia i hasi 

tur kos dilanti di mucha, i asta mucha por hinka boka den tur kombersashon. 

Adultonan tin ku keda ketu pa skucha nan. 

o Ora bo topa ku un hende, of na kas, riba kaya òf kualke otro kaminda, komo 

mucha bo ta kumindá nèchi ku dos palabra: Bon dia señora, bon nochi 

mener, mòru mama etc. Awendia kumindamentu di hende tambe ta manera 

kos ku a bai for di moda, tantu serka grandi komo chikí. Hende ta kana pasa 

riba otro, sin duna otro Dios, manera bieunan tabata bisa ántes. Pasobra ora 

bo kumindá un hende dese’é un bon dia, ta muestra di amor i rèspèt.  

o Komo mucha bo tin ku respetá tur ku ta mas grandi ku bo. Rèspèt pa bo 

mayornan, bo welanan, pa bo tanta i tionan, tur bisiña i konosínan, bo 

dosentenan na skol etc. Tur hende grandi por a reklamá bo algu ku bo a hasi 

robes i abo tin ku skucha. Asta bo ruman hòmber mas grandi bo ta yama 

Bubu i e ruman muhé mas grandi bo ta yama Chichi. Rumannan mas chikí tin 

ku respetá Chichi ku Bubu i hasi loke nan bisa, sigur ora mayornan no t’ei. 

Ata rèspèt pa outoridatnan manera polis, pastor, dosentenan na skol ètc. no 

papia mes, tantu grandi komo chikí tabatin rèspèt pa outoridat. Den tur esaki 

nos ta mira hopi kambio awendia. No tin masha rèspèt mas pa outoridat, ta 

parse ku niun hende no tin nada di bisa bo, tur hende tin mag di hasi i 

deshasí manera nan ke. 

o Etc.  

 

Tarea 1: 

1. Menshoná mas ehèmpel kaminda hóbennan ta imitá otro den nan manera di ta, 

nan manera di dil ku regla i outoridat di mayornan, dosentenan, polis etc. 

2. Menshoná kiko bo ta hasi ku bo mayornan no ta gusta i ku abo ta haña nan ta 

chapo, òf bo ta haña ku nan ta ‘zeur’ pa ko’i kèns.  

8.1 Influensia di internèt i medionan sosial riba hóben 
Algu ku a trese hopi kambio den komportashon, pensamentu i aktitut di hopi hende 

ta e internèt i medionan sosial. Awor e hóben no ta bai imitá loke e ta mira rondó di 

dje so, pero loke e ta mira otro hóbennan ta hasi rònt mundu. E hóbennan ta bini ku 

yen di kustumber i kultura straño ku e mayornan no a konosé i no a kustumbrá kuné. 

Esaki sa trese hopi problema entre e hóben ku su mayornan, su dosentenan na skol 

etc. Aki ta sigui algun punto negativo di uzo di medionan sosial.  

1. Intimidashon sibernétiko “Cyberbullying”  

Intimidashon sibernétiko ta inkluí mandamentu, 

post òf kompartí kontenido negativo, dañino, 

falsu òf malu tokante un otro hende. E por 

inkluí kompartí informashon personal òf privá 

tokante un otro hende ku ta kousa bèrgwensa 

òf humiashon serka e hende. 

 

“Cyberbullying” ta algu ku a bira hopi alarmante último tempu. Muchanan ku 

ta keda bèrgonsá i humiá na e manera aki riba retnan sosial, ta haña nan den 

diferente problema:  

a. Nan por sinti asina tantu bèrgwensa, ku nan no ke bai skol, ni sali kas 

mas. 

b. Nan por bira agresivo i agredí esun (nan) ku ta pèst nan, ku tur e 

konsekuensianan ku esaki por trese kuné. 

c. Nan prestashon na skol pa ku nan lèsnan por bai atras. 

d. Nan por bira depresivo. 

e. Nan por asta kometé suisidio. 

Asina por sigui menshoná mas kos ku por bai robes den kaso di intimidashon 

sibernétiko.  

 Den kaso di “cyberbullying” i pèstmentu en general, tin tres grupo: 

• Esun(nan) ku ta “bully” (tenta, pèst) 

• Esun(nan) ku nan ta “bully” (e viktima) 

• Esun(nan) ku ta mira kiko ta pasa, sin hasi nada pa stòp e tentamentu. 

Di e tresnan aki tantu esun promé kome esun último tin falta. Hasi otro daño 

ta algu ku no ta bon, ni den bista di hende i sigur no den bista di Dios. Pero 

esun ku ta mira nan hasi otro daño keda ketu, sin hasi nada pa yud’é, tambe 

ta aktua robes. Hopi biaha e grupo aki ta saka telefòn kuminsá graba i post 

esaki riba retnan sosial, hasi e doló di esun ku nan ta tenta mas grandi. Mas 

hende ku t’ei mira, tenta, komentá i hari. 

Hesus a siña nos hasi ku otro loke bo ke pa otro hasi ku bo. Kiko abo lo 

tabata ke pa nan hasi pa bo, si ta abo nan tabata tenta? Lo bo ta ke pa nan 

hasi algu pa stòp e tentamentu tòg? Awèl bo tambe hasi algu pa evitá ku otro 

ta sigui sufri.  

Kiko nos por hasi den kaso di intimidashon sibernétiko? 

• No “comment, like, share” riba e post! 

• ‘Report’ e post  

• Si bo konosé e hende, tuma kontakto personal kuné i splik’é ku loke e 

ta hasi no ta bon.  

• Si bo konosé esun ku el a ofendé, papia personal kuné tambe i dun’é 

bo apoyo i mustr’é bo desaprobashon riba e post. 

• Den kaso ku e tentamentu sigui, aserká outoridatnan konserní i pone 

nan na altura di loke ta pasando. 

Hopi di nos no ta tribi hasi esakinan pa miedu ku nan lo bai tenta nos. Otro ta 

pensa ku e kos ei no ta su problema, pues e no ta mete den e asuntu ei. 

 

Hopi kos robes ta pasa no pasobra tin hopi hende ku ta hasi maldat, 

pero pasobra tin hopi hende bon ku ta keda ketu pa miedu òf kobardia. 

Si ta un hende òf grupito tin ku ta tenta, i nan haña nan ku reklamo di tur 

esnan ku no gusta tentamentu, nan tin ku stòp. Masha poko hende ta hasi 

malu riba nan so. Nan mester di e sostén di otronan. Paga tinu bon, nunka un 

ku ta “bully” no ta kana su so. Semper e tin un grupo huntu kuné pa hari gosa 

i yud’é tenta. Asina esun ku ta “cyberbully” tambe ta stèns riba esnan ku ta 

“comment, like and share” su post, pa e haña forsa pa sigui tenta. Si kada bes 

ku e post algu humiante di un hende, i niun hende no reakshoná riba su post, 

kere mi ku e ta bai stòp di post tipo di kosnan asina. Pasobra esun ku ta post 

e kosnan ei, e úniko kos ku e ke ta pa otronan “comment, like and share”!  

   Tarea 2: 

1. Konta di un eksperensia ku bo tin ku intimidashon sibernétiko (“cyberbullying”) i 

kuantu problema esaki a trese. 

2. Den kua di e tres gruponan abo ta i dikon? 

- Esun(nan) ku ta “bully” (tenta, pèst) 

- Esun(nan) ku nan ta “bully” 

- Esun(nan) ku ta mira kiko ta pasa, sin hasi nada pa stòp e tentamentu. 

3. Wak e video aki i eksperensiá kiko hende nan ku a pasa den ta konta. 

https://youtu.be/XFmwWcGUWU4?si=Gp6O5Ntah-MTmOkl  

 

2. Promoshon di seksualidat parontin (inmoral) 

Un otro aspekto ku e mayornan tin problema kuné pa loke ta trata e internèt i 

retnan sosial ta e seksualidat parontin ku nan ta promové. Kaminda ántes 

tabata kontrolá i sensurá tur kantika, pelíkula i programanan di radio i 

televishon  riba aspektonan di seksualidat inmoral, awendia esaki a bira kasi 

imposibel.  

Radio i televishonnan ta keda poko kontrolá ainda pa loke nan ta transmití, 

pero retnan sosial si ta muchu mas liber pa post tur sorto di kantika, video i 

potrètnan ku kosnan seksual.  

Mi ta kere boso tur konosé kantikanan ku ta instigá e bailadó pa move i aktua 

seksualmente na un manera desformal i tin biaha asta vulgar. Tambe 

videonan kaminda aktonan seksual ta tuma lugá abiertamente òf masha poko 

disimulá.  

Promé ku tabatin internèt i telefòn selular, pa un menor di edat haña kosnan 

pornográfiko pa mira tabata hopi difísil. Ta sea den video òf revista 

pornográfiko bo por a mira esakinan. Anto mènor di edat no por a drenta, ni 

pasa kaminda e video i revistanan ei tabata den rèki pa bende òf hür. 

Adultonan ku kumpra òf hür un  video òf revista di pornografia, tabata skonde 

https://youtu.be/XFmwWcGUWU4?si=Gp6O5Ntah-MTmOkl

nan bon pa e muchanan no haña nan. Masha di baina un mucha por a logra 

haña unu i por a skonde wak. Ata si nan gará bo, bo ta den! 

Semper a kanta seksualidat den tur sorto di kantika. E diferensia entre awor 

ku ántes ta ku e seksualidat tabata keda kamuflá di tal manera ku ta e 

grandinan so tabata komprendé. A ni maske e mucha tende e kantika nan no 

tabata komprendé ku ta e akto seksual e kantika ta papia di dje. Aki ta sigui 

algun ehèmpel di añanan 70-80:  

 

a. Mirna kosedó di Beno 

https://www.google.com/search?q=Mirna+kosedo+di+Beno&oq=Mirna

+kosedo+di+Beno&gs_lcrp=EgZjaHJvbWUyBggAEEUYOTIJCAEQIRg

KGKABMgkIAhAhGAoYoAEyCQgDECEYChigATIJCAQQIRgKGKABM

gcIBRAhGI8CMgcIBhAhGI8C0gEKMTUwOTBqMGoxNagCCLACAQ&

sourceid=chrome&ie=UTF-

8#fpstate=ive&vld=cid:6858b3b6,vid:pDRcrKvNlxs,st:0  

b. Doblerotiko di Doble R 

https://youtu.be/oGQM_UNepsE?si=H6x0SUyBRBTajf7h  

c. Katapila di ERA  

https://youtu.be/2Itiv1Ab38E?si=KFfQ1Z5qK4Zv498H 

 

Asina aki un menor di edat ta tende e kantika, òf asta kant’é sin sa kiko e ta 

kanta. Ta esunnan mayor di edat so ta komprendé kiko e letranan ta bisa. 

Anto hopi mas ántes a ni e letranan aki no tabata keda tolerá. Kantikanan di 

amor tabata asina’ki den aña 40 bini ariba: 

• Otis Redding These arms of mine 

https://www.youtube.com/shorts/grmeqRHYVkw 

 

• Egoismo di Bienvenido Granda   

https://youtu.be/NQhnqBsgwoA?si=2ZU4CruaS3Bhttps://youtu.be/py6Lt-

E4wIk?si=uvS3ck1tmBRpWT8D3L4Dk 

E letra nan di e kantikanan e tempu ei ta puro poemanan di amor. Kaminda amor 

entre pareha tabata keda resitá ku masha rèspèt i kariño. Danki Dios tin algun 

kompositor i kantante ku ainda ta komprendé kiko Dios su plan ta ku nos 

https://www.google.com/search?q=Mirna+kosedo+di+Beno&oq=Mirna+kosedo+di+Beno&gs_lcrp=EgZjaHJvbWUyBggAEEUYOTIJCAEQIRgKGKABMgkIAhAhGAoYoAEyCQgDECEYChigATIJCAQQIRgKGKABMgcIBRAhGI8CMgcIBhAhGI8C0gEKMTUwOTBqMGoxNagCCLACAQ&sourceid=chrome&ie=UTF-8#fpstate=ive&vld=cid:6858b3b6,vid:pDRcrKvNlxs,st:0
https://www.google.com/search?q=Mirna+kosedo+di+Beno&oq=Mirna+kosedo+di+Beno&gs_lcrp=EgZjaHJvbWUyBggAEEUYOTIJCAEQIRgKGKABMgkIAhAhGAoYoAEyCQgDECEYChigATIJCAQQIRgKGKABMgcIBRAhGI8CMgcIBhAhGI8C0gEKMTUwOTBqMGoxNagCCLACAQ&sourceid=chrome&ie=UTF-8#fpstate=ive&vld=cid:6858b3b6,vid:pDRcrKvNlxs,st:0
https://www.google.com/search?q=Mirna+kosedo+di+Beno&oq=Mirna+kosedo+di+Beno&gs_lcrp=EgZjaHJvbWUyBggAEEUYOTIJCAEQIRgKGKABMgkIAhAhGAoYoAEyCQgDECEYChigATIJCAQQIRgKGKABMgcIBRAhGI8CMgcIBhAhGI8C0gEKMTUwOTBqMGoxNagCCLACAQ&sourceid=chrome&ie=UTF-8#fpstate=ive&vld=cid:6858b3b6,vid:pDRcrKvNlxs,st:0
https://www.google.com/search?q=Mirna+kosedo+di+Beno&oq=Mirna+kosedo+di+Beno&gs_lcrp=EgZjaHJvbWUyBggAEEUYOTIJCAEQIRgKGKABMgkIAhAhGAoYoAEyCQgDECEYChigATIJCAQQIRgKGKABMgcIBRAhGI8CMgcIBhAhGI8C0gEKMTUwOTBqMGoxNagCCLACAQ&sourceid=chrome&ie=UTF-8#fpstate=ive&vld=cid:6858b3b6,vid:pDRcrKvNlxs,st:0
https://www.google.com/search?q=Mirna+kosedo+di+Beno&oq=Mirna+kosedo+di+Beno&gs_lcrp=EgZjaHJvbWUyBggAEEUYOTIJCAEQIRgKGKABMgkIAhAhGAoYoAEyCQgDECEYChigATIJCAQQIRgKGKABMgcIBRAhGI8CMgcIBhAhGI8C0gEKMTUwOTBqMGoxNagCCLACAQ&sourceid=chrome&ie=UTF-8#fpstate=ive&vld=cid:6858b3b6,vid:pDRcrKvNlxs,st:0
https://www.google.com/search?q=Mirna+kosedo+di+Beno&oq=Mirna+kosedo+di+Beno&gs_lcrp=EgZjaHJvbWUyBggAEEUYOTIJCAEQIRgKGKABMgkIAhAhGAoYoAEyCQgDECEYChigATIJCAQQIRgKGKABMgcIBRAhGI8CMgcIBhAhGI8C0gEKMTUwOTBqMGoxNagCCLACAQ&sourceid=chrome&ie=UTF-8#fpstate=ive&vld=cid:6858b3b6,vid:pDRcrKvNlxs,st:0
https://youtu.be/oGQM_UNepsE?si=H6x0SUyBRBTajf7h
https://youtu.be/2Itiv1Ab38E?si=KFfQ1Z5qK4Zv498H
https://www.youtube.com/shorts/grmeqRHYVkw
https://youtu.be/NQhnqBsgwoA?si=2ZU4CruaS3B3L4Dk
https://youtu.be/NQhnqBsgwoA?si=2ZU4CruaS3B3L4Dk

seksualidat. Skucha aki algun di e kansionan  ku ta papia di amor i seksualidat 

na un manera bunita. 

• Spar e apel Danny Janga https://youtu.be/py6Lt-

E4wIk?si=JHlRUGAe9dS7gsIy  

• All of me John Legend https://youtu.be/QfgJQUiQFes?si=4Kqva94Hp-

KHBOx8 

• Perfect  Ed Shearan  

https://youtu.be/kPhpHvnnn0Q?si=XzOiWTPOnmd2YECg 

 

Ora un hende ta yen di amor e ta eksperensiá asina tantu plaser den un hende òf 

den algu, ku e ke entregá su mes na dje. Un músiko por entregá na un obra 

maestra. Un maestra por t’ei pa su alumnonan ku henter su kurason. Tambe tin 

amor den kada amistat. Sinembargo, e forma di amor di mas bunita riba mundu ta e 

amor entre hòmber i muhé, den kua dos hende ta entregá nan mes na otro pa 

semper. Dios ta amor i mas hende stima, mas e ta parse Dios. Amor mester forma 

henter e bida di hende, pero e mester ta spesialmente profundo i signifikante 

kaminda un hòmber i un muhé den matrimonio ta stima i entregá nan mes 

kompletamente na otro i “bira un kurpa”. (Gen 2:24).  

 

 

E tres metanan di plaser seksual 

Plaser seksual ta moralmente desordená (ta bai kontra reglanan di moral)  ora 

un hende ta busk’é lòs for di su metanan ku ta: 

1. Engrandese e union i amor entre e pareha 

Kada biaha ku un pareha ta den intimidat seksual, esaki mester hasi nan 

amor mas grandi i profundo i uni nan mas ku otro. Den kada relashon 

seksual, e pareha mester entregá nan kurpa, alma i mente den amor na otro.  

No por tene relashon seksual djis pa tene, òf ku bo mente otro kaminda, òf 

fòrsá. 

https://youtu.be/py6Lt-E4wIk?si=JHlRUGAe9dS7gsIy
https://youtu.be/py6Lt-E4wIk?si=JHlRUGAe9dS7gsIy
https://youtu.be/QfgJQUiQFes?si=4Kqva94Hp-KHBOx8
https://youtu.be/QfgJQUiQFes?si=4Kqva94Hp-KHBOx8
https://youtu.be/kPhpHvnnn0Q?si=XzOiWTPOnmd2YECg

2. Logra plaser di e otro  

Meta prinsipal di relashon seksual ta pa bo satisfasé bo pareha i bo pareha 

su meta mester ta pa satisfasé abo. E meta no ta pa bo buska bo propio  

satisfakshon, ni e no ta solamente pa ora abo tin gana. Ta p’esei den 

matrimonio no por ninga bo pareha intimidat seksual, si no ta pa motibunan 

válido.  

3. Habrí i dispuesto pa prokreashon. 

Na momentu ku un pareha kasá ta tene relashon seksual i ta hasi 

práktikanan pa nan no haña yu (uza pildora, kòndon, spiral, etc), e relashon 

seksual ei ta bira inmoral (inkasto). Relashon seksual ta nifiká tambe ser 

habrí i dispuesto pa prokreá (haña yu) si Dios pèrmití esaki. Si un pareha pa 

motibunan bálido no ke haña (mas) yu, e mester praktiká apstinensia den e 

periodo ku e esposa ta fértil.  

Asina e akto seksual falta ku un òf mas di e tres metanan aki, e ta bira inmoral. 

Lamentablemente e amor puru aki ku Dios a duna nos, nos no ta mir’é hopi mas, ni 

den bida real i sigur no den video, kantika i postnan riba retnan sosial.  

 

Tarea 3: 

1. Elaborá den grupo kiko boso ta pensa di kantika, video, post i potrètnan riba 

retnan sosial, ku dia pa dia ta bira mas ‘pornográfiko’.  

2.Kon esaki ta influensiá tantu mucha, hóben, komo adultonan?  

3. Kon esaki ta afektá nos relashon ku Dios? 

3. Promoshon di diferente formanan di biba ku ta bai kontra boluntat di Dios. 

Hopi biaha riba retnan sosial ta promové e bida kaminda tur kos por i tur kos mag. 

Ta promové ku e hende ta liber i ku e tin derecho pa hasi loke e ke, ku su kurpa i su 

bida. Pero no ta esaki Dios ke pa nos bida.Tur hende batisá ta yamá pa biba 

kastidat. E kristian bistí ku Kristu, mester ta e ehémpel prinsipal di un bida di 

kastidat. Tur kreyente ta yamá pa biba kastidat segun su estado di bida.  

Kiko ta kastidat? Kastidat ta e birtut ku tin di haber ku e seksualidat humano. Si mi 

tin e birtut di kastidat mi ta purba na biba mi bida seksual segun e reglanan stipulá 



64 
 

pa Dios. No ta asina ku mi ta aktua segun e plaser di kurpa (karni) so, pero mi ta 

laga mi spiritu, mi konsenshi dirigí mi kurpa pa aktua segun reglanan di kastidat.  

No ta tur hende ta yamá pa kasa, pero tur hende ta yamá pa stima i hasi di nan bida 

un regalo pa otronan.  

 

Kua ta e diferente estadonan di bida ku un hende por ta den: 

• Un bida religioso òf di selibato dediká kompletamente na Dios.  

Aki nos ta papia di sùr i padernan, di papa, 

obispu, kardinal i pastornan. Hendenan ku pa 

bida largu ta apstené di aktonan seksual, pa 

dediká nan bida kompletamente na Dios. Nan ta 

hasi e promesa pa no kasa, ni tene relashon seksual den nan bida.  

• Un bida di matrimonio. Den e kaso aki un 

hòmber i un muhé ta disidí ku bendishon di 

Dios pa entregá nan mes seksualmente 

solamente na nan pareha.  

• Un bida di soltero. Den e kaso aki e persona 

tin ku apstené di seksualidat te na momentu ku e 

kasa. Tambe parehanan ku ta frei òf ku ta 

komprometé pa kasa tambe tin ku apstené di 

relashon seksual te na momentu di matrimonio. 

Nan tin ku praktiká kastidat i keda ku fieldat i 

rèspèt pa otro te dia Dios uni nan den santu matrimonio.  

Pues bo por biba bo bida di kastidat den su diferente formanan esta komo 

pareha kasá, komo viuda (ora bo tuma e desishon pa keda fiel na bo kasá asta 

despues di morto), komo soltero, o komo religioso den selibato. Niun di e formanan 

aki no ta mihó ku e otro. Tur ta agradabel den bista di Dios, basta bo ku kumpli ku 

kada un di nan su reglanan di kastidat. Asina aki Dios ta spera pa nos biba nos bida 

seksual, pa nos por ta realmente felis. Retnan sosial  i nos mundu moderno mayoria 

biaha ta propagá henteramente otro kos. Nan ta siña nos kon pa tene relashon 

seksual promé ku matrimonio; ‘one night stand’; gangbang; bestialismo (sèks ku 

bestia), homoseksualismo; pedofilia (sèks ku mucha) asta di violashon bo por haña 

video i splikashon amplio di dje riba internèt. Ta hasi manera ku hende ta liber pa 

skohe kon e ta biba su seksualidat, sin tin ku tene kuenta ni ku hende, te pa tene 

kuenta ku Dios. 

Tarea 4: 

1. Splika segun e 3 metanan di plaser seksual dikon entre otro ‘one nightstand’; 

gangbang i bestialismo ta bai kontra e reglanan di plaser seksual.  

2. Splika e diferensianan entre e letranan di kantikanan tokante seksualidat di 

awendia i esun ántes. 

 

4. Promoshon di rikesa eksesivo  

Un otro punto negativo ta ku internèt i retnan sosial 

ta promové hopi amor i interes pa rikesa. 

Konstantemente bo ta topa postnan ku ta bisa kon riku 

tal i tal artista, deportista òf empresario ta. Ta post nan 

den nan manshon di luho, ku paña, asesorio i 

sapatunan di luho, nan yate i djètnan di luho etc. Esaki ta laga hende pensa ku si bo 

no ta riku, bo no ta konta. I hopi ku ta mira e kosnan aki ta bai deseá pa bira manera 

e selebridatnan ei. No ta importá si ta kos legal òf ilegal nan tin ku hasi pa nan logra 

nan meta. 

American rapper Jay-Z is the wealthiest music artist in the world, with Forbes 

estimating his net worth at US$2.5 billion in 2024. 

 

Other singers close to becoming billionaires are Madonna ($850 million), Selena 

Gomez ($800 million) Beyonce ($760 million), and Celine Dione ($550 million). As 

per the rankings, Rihanna is richer than Beyonce and any other female musician.15 

Jul 2024 

Na mes momentu ku ta promové rikesa ta menospresiá esnan pober i den 

nesesidat. Ta manera ku si bo ta pober, bo no tin 

dignidat. Esun ku moda ta haña tur honor i esnan ku 

mas mester ta haña hopi biaha despresio.  

Hopi biaha esun ku mas tin ta abuzá tambe di e nesesidat di esun ku no tin. Nan ta 

pone nan traha hopi biaha trabou duru, den kondishonnan fèrfelu i paga nan tiki sèn. 

Hopi video riba internèt kaminda esun pober, esun strañero, 

òf esun ku ta ménos inteligente etc. ta keda tentá i humiá pa 

otronan. Kaminda e úniko kos ku e mundu aki mester pa 

kaba ku pobresa ta un tiki mas bondat humano. 

 

Den e aspekto aki tambe internèt i retnan sosial hopi biaha ta bai kontra e 

mandamentunan di Dios. Den e Evangelio, ‘e pobernan’ ta na promé lugá!  

Esnan ku no ta nada na mundu i no tin nada. E ‘pobernan’ ta tur esnan ku 

hamber, desempleá, adikto, desesperá i sufriendo. Ta trata di e pueblo oprimí, 

esta, esnan sosialmente ‘no-digno’, e ‘forsa laboral’. I e ‘mas pober di e pobernan’ 

tabata i ta generalmente muhénan bieu di ken ta ser bisa ku nan 'no ta sirbi pa nada 

mas’.  

Hesus a bisa su disípelnan: “ Mi ta sigurá boso:esta difísil ta pa un hende riku drenta 

reino di shelu. “Laga Mi bisa aserka:” ta mas fásil pa un kamel pasa dor di wowo di 

un angua, ku pa un riku drenta reino di Dios.” (Mateo 19, 23-24) Hesus ta konsiderá 

rikesa material komo un opstákulo partikularmente fuerte pa partisipá den e Reino di 

Dios. 

Naturalmente no ta asina si ku niun hende riku lo no por drenta reino di Dios, djis 

pasobra nan ta riku. Méskos ku tampoko ta asina ku tur hende pober ta drenta reino 

di Dios, djis pasobra nan ta pober. 

E rikunan ku ta pober di spiritu, i ku no tin nan rikesa, sino Dios na promé lugá den 

nan bida, tambe ta haña salbashon. I e pobernan ku ta maldishoná Dios i pone nan  

konfiansa den kosnan robes, kontal nan bira riku, tampoko por drenta e reino di 

Dios. Reino di Dios ta pa esnan ku aseptá Hesus komo nan salbador i ta pone Dios 

na promé lugá den nan bida.  

E problema ta ku hopi biaha esun riku su kurason ta mará na su rikesa i su mente ta 

dirigí na kon pa e bira mas riku. Dor ku e no ta sufri nesesidat, e no ta sinti 

fásilmente tampoko ku e mester di Dios den su bida. E tin tur loke su kurason ta 

anhelá. En kambio e pober den su nesesidat, fásilmente por pone tur su konfiansa 

den Dios, pasobra e sa ku di su mes e no tin nada. E ta konfia firmemente riba Dios 

pa yud’é den su nesesidat.  

Ta p’esei Hesus ta bisa e hóben riku ku kier a siguié: “Si bo ke ta kompletamente 

bon, bai i bende loke bo tin i duna na e pobernan,” (Mt 19:21). E hóben a bira tristu 

bai, pasobra su kurason tabata pegá na su rikesa. 

Beibel ta papia tambe di hende riku ku si a respondé na Hesus su yamada. Un 

ehèmpel ta Zakeo, e hefe di e kobradónan di impuesto. Ora ku el a topa ku Hesus, e 

tabata dispuesto na parti mitar di su propiedat ku pobernan i duna bèk na tur esnan 

ku el a ranka sèn for di nan. (Lukas 19,1-10) E si su kurason no a keda mará na su 

rikesa, pero el a pone Hesus na promé lugá den su bida.  

Boso por imaginá boso kiko lo pasa, si tur e bilionario i milionarionan na mundu 

disidí di uza parti di nan rikesa, pa krea 

posibilidat pa esnan pober por sali for di 

nan pobresa? Nos lo por bai biba manera 

e promé komunidatnan kristian a biba, 

kompartiendo tur loke nos tin ku otro i 

pone nos amor i konfiansa na promé lugá 

den Dios i pobresa lo no éksistí mas.  

5. Internèt ta un peliger tambe pa nos fe. 

Riba internèt tin un kantidat grandi di hende i iglesia ku ta duna nan kreensia ken 

Dios ta. Bo ta haña asina tantu informashon ku bo ta keda tur tolondrá. A lo largo bo 

ta bai kuminsá kere un tiki di esaki i un tiki di esaya i asina forma bo mes kreensia 

religioso. I esaki ta loke ta pasa hopi último tempu. Hende ta bai fabrikando nan mes 

manera di kere individual. Hopi biaha nan ta tuma e loke mas a toka nan di tur loke 

nan tende i mira riba internèt tokante Dios i asina nan ta forma nan propio manera di 

kere den Dios. I lamentablemente no ta tur ta kuadra ku doktrina di nos Iglesia 

Katóliko. Den e kuadro ei, nos por papia tokante e proposishon di iglesia pa hasi e 

‘screening ‘katóliko’ di internèt i pa duna sierto wèpsaitnan un ‘label’ di kalidat 

katóliko. Ya asina ora nos ta buska kosnan religioso riba internèt, nos sa kua 

páginanan ta mas konfiabel pa buska informashon ku ta kuadra ku e doktrina di nos 

Iglesia.  

Iglesia ta mustra nos ku di un banda, internèt tin su banda positivo. Kaminda 

por komuniká kosnan religioso na fielnan rònt mundu. Pero ku di otro banda, 

internèt ta tambe un lugá kaminda tur kos mag i tur kos por i dor di esaki tin 

hopi kos robes riba internèt. Semper ta importante ora bo ta bai buska 

informashon riba internèt, pa wak ta ken ta e fuente, esun ku ta duna e informashon. 

Bo mester ta konsiente ku no ta tur informashon ta korespondé ku e siñansanan 

berdadero di Iglesia. 

A yega asina leu ku tur nos amigunan ta virtual, nos ta hunga weganan virtual, nos 

ta namorá virtual via di “dating sites”, nos ta 

haña lès virtual, nos ta lesa buki virtual, nos ta 

sigui misa virtual etc. Ta manera kontakto 

físiko ku otro hende, no ta nesesario mas. Ta 

manera ta nòrmal ku bo ta so, basta bo ta den 

kontakto virtual ku miles di hende. Ta den e 

direkshon aki nos kier sigui bai?  

 

 

Tarea 5: 

Lesa punto 4 i 5 i kontestá e preguntanan aki bou. 

1. Kon ta e manera ku internèt i retnan sosial ta promové amor pa rikesa? 

2. Kiko ta e konsekuensia pa esnan ku konstantemente ta mirá e bida di 

selebridatnan riba internèt? 

3. Kua ta e mensahe di Hesus tokante rikesa, segun e teksto? 

4. Duna dos ehèmpel di kiko ta pasa riba internèt ku ta pone fe katóliko na peliger. 

5. Kiko ta e idea di un "screening katóliko" i kiko ta su benefio? 

6. Kon nos lo por uza internèt i medionan sosial pa engrandesé nos fe? 

Tarea 6: 

Dividí e klas den dos: Un banda esnan ku ta pro e ponensia den e poster aki i di otro 

banda esnan ku ta kontra e ponensia.  

E dos gruponan ta bini ku 3 argumento dikon nan pro òf kontra i e otro grupo tin ku 

purba desbaratá e argumentunan aki ku kontra argumento. 

 

 

 


